
Inoqarfiit

Kommunip pingaarnertut ilusaani nunap immikkoortui qanoq
inissisimaneri ilanngullugit ataatsimut allaaserineqarput.
Kommunimut pingaarnertut iluseq ataatsimut kommunimi
nunassittariaatsip ineriartornera tunngavigalugu
aalajangersaavigineqarpoq.

Kommunimut pilersaarummi aamma inoqarfiit ataasiakkaat
pillugit pingaarnertut ilusissaq ilaavoq, taanna quppernermi uani
ammarneqarsinnaavoq. Pingaarnertut ilutsini nunap
immikkoortuisa agguataarneri aamma kommunimi illoqarfiit,
nunaqarfiit nunaannaallu killeqarfii aalajangersaavigineqarput
kommunip immikkoortunut pilersaarutai ataatsimut
naliliiffiginerisigut. (kommunimut pilersaarutip nassuiaatitaa).

Immikkoortumi uani inoqarfiit ataasiakkaarlugit
ineriartornissamut immikkut atugassaat qitiutillugit
allaaserineqarput. Immikkoortuni ataasiakkaani siullertut
ineriartortitassat suliniuteqarfigisassallu allaaserineqarput,
kommunimut pilersaarusiornissami inoqarfiit ataasiakkaat
ilusaannik aamma nunap immikkoortuisa agguataarneqarnerinut
annertuumik allannguisussat. Inoqarfiilli amerlanerit
eqqarsaatigalugit piffissami pineqartumi ilusaat
allannguuteqassanngillat. Immikkoortukkuutaat tamarmik
tassaapput inoqarfinnut ataasiakkaanut ilusissaq, inoqarfiit
ataasiakkaat ineriartortinneqarnissaannut najoqqutassaliornikkut
takutinneqarlutik.

Nuuk

Inuttusiartuinnarneq taamaaginnartoq – ukiorpassuarnilu suli
taamaassalluni – Nuummi atugassaavoq. Pilersaarusiornikkkut
illoqarfiup attanneqarsinnaasumik qanoq
ineriartortinneqarsinnaanera inissinneqassaaq.

Alla Nuup pilersaarusiorneqarneranut pingaaruteqarluinnartoq
tassaavoq Nuup inuussutissarsiornikkut Kalaallit Nunaanni
qitiulluinnarnera. Tamatuma Nuuk periarfissanik
ineriartortitsinissamut aamma suliffeqarfinnik naammattunik
pilersitsinissamut akisussaaffilerneqarpoq. Atlatikukkoorutinut
umiarsualiviup Qeqertanut nuunneqarnissaa inuussutissarsiutinik
pilersaarusiornermut pingaaruteqarluinnartuuvoq,
nunaminertanilli inuussutissarsiuteqarfiusunik pisariaqartitsineq
eqqartussallugu pingaaruteqarluinnartuuvoq.

Nuummut pingaarnertut iluseq ataatsimut isigalugu pitsaasumik
aamma qularnaatsumik illoqarfiup ineriartortinneqarnissaanik
tunngaveqarpoq. Tamatumani qulequttat arfinillit aamma
qitiutinneqartussaat arfineqpingasut pilersinneqarput,
piffissami immikkut ineriartortinneqartussat. Taakku
immikkoortut ataanni erseqqinnerusumik allaaserineqarput.

 Inoqarfimmi inuiaqatigiit ilisarnaataat 
aaneqarsinnaavoq uani:   nuuk_kal_final.pdf (3 MB)

Illoqarfiup alliartornera

Kommunalbestyrelsip piffissami pilersaarusiorfissami suliassai:

Suleqataaffiigissallugu siunissami illoqarfiup
mittarfeqalernissaa pillugu paasiniaaneq,
ungasinnerusoq isigalugu Nuup kujataani qeqertani
mittarfimmik inissiinermik aallaaveqartinneqartumik
Qaninnerusoq isigalugu mittarfiup 1.199 meterinut
tallineqarnissaanik sulissuteqarnissaq
illoqarfimmik ineriartortitsineq aamma Siorarsiorfiup
eqqaani (3) illoqarfimmik ineriartortitsineq.
Illoqarfimmik ineriartortitsineq utaqqimaarneqassasoq,
attaveqaatit aamma Siorarsiorfiup eqqaani
illoqarfimmik ineriartortitsineq ilanngulugit, mittarfiup
siunissami sumi inissinneqarnissaa pillugu
aalajangiinissap tungaanut

Mittarfik aamma Siorarsiofik

Mittarfiup siunissami sumi inissinneqarnissaa pillugu
aalajangiineq Nuup ungasinnerusoq isigalugu
ineriartortinneqarnissaanut assut aalajangiisuuvoq: Mittarfik
massakkut inissisimaffimmini allilerneqassava? Illoqarfiup
kujataani qeqertanut nuunneqassava? Imaluunniit taakku
marluk akuleriissillugit aaqqiissuteqartoqassava?
Kommunalbestyrelse ungasinnerusoq isigalugu Nuup kujataani
qeqertani mittarfiup inissinneqarnissaa pillugu aamma
qaninnerusoq isigalugu mittarfioreersup 1.199 meterinut
tallineqarnissaa pillugu sulissuteqassaaq.

Ungasinnerusoq isigalugu miitarfiup kujataani qeqertanut
nuunneqarnerata illoqarfioreersup qanittuani immikkoortut
annertuut illoqarfiup alliartorfissaattut
atugassanngortinneqarsinnaanerat kingunerissavaa. Mittarfik
massakkut inissisimaffianiitiinnarneqassappat taava
ungasinnerusoq isigalugu illoqarfiup ineriartortinneqarnera
Siorarsiorfiup tungaanut nunamik atulersinikkut pisinnaavoq.
Arlaalluunniit pigaluarpat Siorarsiorfiup tungaanut
aqqusinniortoqartariaqarpoq, arlaannaalluunniit pigaluarpat
Nuummut pitsaanerpaassaaq Siorarsiorfimmut aqqut aamma
illoqarfittut ineriartortinneqarnissaa pillugit aalajangiinissat
kommunimi qinigaaffiup tullianut kinguartinneqarpata,
aningaasaliineq ilusilersuinerlu kommunimut naapertuuttumik
pinissaa qulakkeerumallugu.

Piujuartitsineq eqqarsaatigalugu illoqarfimmik
ineriartortitsineq
Nuup illoqarfiani eqiterisitsineq
ingerlanneqarpoq,Qinngutsiinniillu aamma kujammut
ineriartorneq ilutigalugu aqqummi illoqarfik taanna
”atassusiisutut” ineriartortinneqassaaq. Illoqarfiup
immikkoortui alliartorfiusut aamma alliartorfiusinnaasut:
1: mittarfk, 2: Qinngorput, 3: Siorarsiofik, 4:
Aqissersiorfik, 5: Taartunnguaq, 6: Ikaarissat

Kommunimut pilersaarusiornerup matuma kingornagut illoqarfimmik siuarsaaffigisassatut toqqarneqartut

Eqiterineq

Kommunalbestyrelsip piffissami pilersaarusiorfissami
suliassaa:

Inissialiornermut aningaasaliissutitut immikkoortitat
atorlugit inissianik sapinngisamik amerlanerpaanik
sananissaq

Eqiterineq tunngavittut
aallaavigalugu

Siorarsiorfimmi illoqarfiup ineriartortinneqarnissaata
utaqqinneqarnissaa pillugu aalajangiinerup pisariaqartilerpaa
illoqarfiup ineriartornera ukiuni aggersuni illoqarfimmi
piujuartitsineq tunngavigalugu eqiterisitsinermik pinissaata
aalajangiiffigineqarnissaa. Piffissami aggersumi illoqarfinnut
immikkoortooreersut – pingaartumik Qinngorput –
annertusarneqassapput, aamma nunaminertat Nuummi aamma
Nuussuarmiittut eqitertinnissaat pisariaqarpoq. Taamatut
ineriartortitsineq aallartinneqareerpoq illoqarfiup qeqqanut
pilersaarusiornikkut ”Silarsuup qeqqani // Nuup qeqqani”
tamannalu ingerlatiinnarneqassaaq.

Inissiaqarfioreersunik Tuujummi
aamma Blok Pp
eqqaani annertusaaneq

Piffissami pilersaarusiorfiusumi inissianik ineriartortitsinerup
annersaa qitiutinneqartutut immikkoortinneqartut iluini pissaaq.
Tamatuma saniatigut inissiaqarfioreersut
annertusarneqarnissaminnut periarfissaqarnerusut Nuussuarmi
aamma Quassussuup Tungaani inissisimapput. Kommunimut
pilersaarummi tassani immikkoortut ikittuinnaat eqiterinissamut
atugassanngortinneqarput, siunissamili pilersaarusiornermi
eqiteriffiusinnaasut allat toqqarneqarnissaat
pisariaqartinneqassaaq.

Eqiteriffiusinnaasut pingaarnerpaat tassaapput:

1.  Tuujuup aamma Blok Pp eqqaa
2.  Blok 110p allanngortinnerat
3.  Millionæri Barakki
4.  Kujallerpaat
5.  Innavinnguaq
6.  Quassunnguup annertusarnera
7.  Inussussuaq
8.  Imeqarfiup eqqaata allanngortinneqarnera
9.  Telemut immikkoortoq
10.  Issortarfiup annertusarnera  
11.  Qasigiannguit annertusarnera (ullumikkut

umiatsialiviusoq)  
12.  Nigerleq Kujalleq annertusaaneq  
13.  Nuussuup uummaarissarneqarnera
14.  Mannguata annertusarnera  

Aammattaaq pilersaarutit ataasiakkaat ingerlaavartumik
suliarineqartassapput, qorsuttaqarfinnut innarliinngitsumik
eqiterinermut ilaasut. 

Immikkoortut eqiteriffiusut

1: Tuujuup aamma Blok Pp eqqaa,  2: Blok 110p allanngortinnerat, 3: Millionæri Barakki, 4:

Kujallerpaat, 5: Innavinnguaq, 6:Quassunnguup annertusarnera, 7:Inussussuaq, 8: Imeqarfiup

eqqaata allanngortinneqarnera, 9: Telemut immikkoortoq, 10: Issortarfiup annertusarnera, 11:

Qasigiannguit annertusarnera (ullumikkut umiatsialiviusoq), 12: Nigerleq Kujalleq

annertusaaneq, 13: Nuussuup uummaarissarneqarnera, 14: Mannguata annertusarnera.

Illoqarfiit pingaarnersaat

Kommunalbestyrelsip piffissami pilersaarusiorfissami
suliassaa:

Illoqarfiup ungasinnerusoq isigalugu
ineriartortinneqarnissaanut illoqarfiup alliartortinnissaa
pillugu periusissamik aamma pilersaarusiorfiusumi
eqitertitsineq pillugu periusissamik sulissuteqarnissaq

Illoqarfimmik nukittuumik
piujuartitsinerlu eqqarsaatigalugu
ineriartortitsineq

Piffissami aggersumi, naatsorsuutigineqartutut, Nuummi
illoqarfiup ineriartortinnissaa nukittuumik piujuartitsinerlu
eqqarsaatigalugu pissaaq.

Nukittooq isumaqartinneqarpoq illoqarfiup
ineriartortinnissaanut periusissami avataaneersunik
ineriartortitsisinnaanerit piffissamilu aalajangiisarnerit
upalungaarsimaffigineqassasut. Tamatumani illoqarfiup
aammalumi nunap mittarfeqarnikkut sullinneqarnera pillugu
allannguinissamik aalajangiisoqarnissaa siullermik
eqqarsaatigineqarpoq, aammali aatsitassarsiornerup iluani
ineriartortitsisinnaanerit, inuussutissarsiornikkut
suliaqarnerulernermik aamma Nuummi nunassittunik
suliaqarnerulernermik kinguneqartussat eqqarsaatigineqarput.

Piujuartitsineq isumaqartinneqarpoq, illoqarfik aamma
siunissami Nuup immikkut pitsaaqutaanik
nukittunerulersitsisumik ineriartortitsisumillu
ilusilersorneqassasoq, avatangiiseq aningaasaqarnerlu
eqqarsaatigalugit naapertuuttumik. Tassa siullermik piffissami
aggersumi illoqarfioreersup eqitertinneqarnissaa
sulissutigineqalissasoq, illoqarfimmik ilusilersuinerup iluani
kulturi eqqarsaatigalugu aamma maligassiuisutut
atorneqarsinnaasumik. Ilaatigut tassa imaappoq inissianik
aamma inuussutissarsiuteqarfiusunik pisariaqartitsinerit
illoqarfiup qorsuttaqarfiisa ilusilersorneqarnerinut
ajornerulersitsinngitsumik inissarsiuunneqartariaqartut.

Pingaarnertut ilutsip assitaa
Aappaluttumik titarnillit: illoqarfiup ilai,ammalortut 
aappalaartut:illoqarfiup qiterisaqarfii, orange
ammalortut:sumiiffimmi qiterisaqarfiit, orange ammalortut
ammasut: siunissami sumiiffinni qiterisaqarfiit. Titarnerit
tungujortut: nunaminertat inuussutissarsiuteqarfiusut,
qorsummik nalunaaqutikat: nuna sanaartorfiunngitsoq
aamma qorsuttaqarfiusoq

Sammisat

Immikkoortumi matumani sammisat arlallit illoqarfimmut
sunniuteqartussaasut nassuiaatigineqarput.

Aqqusineeqqat ilusaat

Piffissami pilersaaruteqarfiusumi kommunalbestyrelsip
suliassai:

Nuummi aqqusineeqqanik pisuinnarfiusunik
sikkilertarfiusunillu ataqatigiissunik pilersiatsinissap
suliniutiginissaa
Illoqarfiup qeqqani aqqusineeqqat pisuinnarfiusut
sikkilertarfiusullu pitsanngorsarnissaat, tamakkununnga
ilaallutik Imanerup pisuinnarfittut atuunnerata
pitsanngorsarnissaa, kiisalu Aqqusinersuaq aamma
H.J. Rinksvej sinerlugit pisuinnarnut sikkilertunullu
atukkat pitsanngorsarnissaat
Pisuinnarfinnut sikkilerfinnullu iliuusissatut
pilersaarummik suliarinninneq

Nuummi pisuinnarnut sikkilertunullu atukkat
pitsanngorsarnissaat kommunalbestyrelsimut anguniagaavoq
pingaartinneqarluartoq, illoqarfillumi pisuinnarnut sikkilertunullu
aqqusineeraqarpoq inerisarluarsimasunik ingerlalluartunillu.

Piffissami pilersaarusiorfiusussami Nuummi aqqusineeqqat
pisuinnarfiusut sikkilertarfiusullu pitsanngorsarneqarnissaat
sulissutigineqassaaq. Nuummi aqqusineeqqat pisuinnarfiusut
sikkilertarfiusullu ataqatigiinnissaasa qulakkeerneqarnissaat
aallunneqassaaq, aqqusineeqqat pioreersut siunertaqartumik
ataqatigiissinneqarnissaat anguniarnerisigut.

Nuummi aqqusineeqqanik pisuinnarfiusunik sikkilertarfiusunillu
ataqatigiissunik pilersitsinissamut uiggiullugu illoqarfiup qeqqani
eqqaanilu aqqusineeqqat pisuinnarfiusut sikkilertarfiusullu
pioreersut pitsanngorsarneqarnissaat sulissutigineqassaaq.
Imanerup aqqusinertut pisuinnarfiusutut atuunnera
pitsanngorsarneqassaaq, taamallu H.J. Rinksvej aamma
Aqqusinersuaq sinerlugu illoqarfiup pisuinnartuinut
sikkilertuinullu pissutsit pitsanngorsarneqassallutik.

Aqqusineeqqat ilusaat

Nunaannaq

Kommunalbestyrelse pilersaarutip ingerlanneqarnerata nalaani
imaaliorniarpoq:

Pilersaarutaanngitsumik asimi nunaminertat
atorneqarnissaannik akerliliisarniarpoq

Qulakkeerniarpaa Namminersorlutik Oqartussat asimi
soqutigisaasa pilersaarusiornermut atatillugu
nakkutigineqarnissaat

Kommuneqarfik kommunimut pilersaarut manna atorlugu
asimut atatillugu pilersaarusiorneq akisussaaffigilerpaa.
Tamanna annertunerusumik atuarneqarsinnaavoq uani.

Nuup eqqaani asimi nunaminertat arlaqartut illuaqqanut aamma
illunik aasarsiortarfinnut atugassanngortinneqarput
(aalajangersakkani Knunap immikkoortuinik
nalunaaqutsikkat):  

Illoqarfiup avataani Asimut Pilersaarummi nr. 1imi,
Qoornoq, nunaqarfiusimasumi nunap immikkoortua
illuaqqiassanut aamma illunut aasarsiortarfinnut il.il.
atorneqarnissaat aalajangerneqarpoq (nunap
immikkoortui Nunami Pilersaarusiornermi Malitassani
Asimut Pilersaarummi nr. 1imi allassimapput)

Asimut pilersaarummi nr. 2mi, Nuup Kommuneani
Illuaraqarfinni, illuaqqiornissamut aamma illunut
aasarsiortarfinnut nunap immikkoortui
atugassanngortinneqarsimasut il.il. Nuup eqqaani
sumiiffinni assigiinngitsuni 17ini (nunamut
pilersaarusiornermi Asimut Pilersaarummi nr. 2mi
allassimasut nunaminertat)
Nunap immikkoortuisa ilaanni Eqalunnguani (pilersaarutini
immikkoortoq K!), Narsaq (pilersaarutini immikkoortoq
K3) aamma nunap immikkoortuani Eqaluit Paarliit 
kangiatungaaniittoq (Eqaluit Paarlerni, nunap
immikkoortuani K2mi) Nuup eqqaani

Nunap immikkoortuisa ilaannik taaneqartut tamarmik killeqarput
aamma kommunimut pilersaarummi nunap immikkoortuinik
illuaraqarfissatut aamma illunut aasarsiortarfissanut
atugassanngortinneqarsimasut toqqagaapput.

Asimut Pilersaarummi nr. 7mi, Itinnera, nunap immikkoortua
sunngiffimmi atugassatut immikkut isikkulik atuartut
tammaarsimaartarfissaattut atugassanngortinneqarpoq (Lnunap
immikkoortuanik aalajangersakkani taaneqartoq):

Itinnera (nunap immikkoortui Nunami Pilersaarusiornermi
Malitassatut Asimut Pilersaarummik nr. 7mik
taaneqartut)

Nuup eqqaani ataasiakkaanik savaateqarfikoqarpoq.
Nunaminertat uumasuuteqarnermut aamma taakkununnga
toqqaannartumik atortut ilaasut aamma ivigartortarfiit
eqqaanniittut taakkununnga ilaasut nunap immikkoortuisut
savaateqarfittut, nunaleriffittut, imaanik atuiffittut, orpinnik
naatitsivittut, il.il. atorneqartutut toqqagaapput (Mnunap
immikkoortuinik aalajangersakkani taaneqartut). Taakku
tassaapput:

M1. Savaateqarfik NeriunaqKuussuup eqqaani, Nuuk

Nunap immikkoortui ivigartorfissatut atugassanngortinneqartut
annertunerusut aamma savaateqarfinnut il.il. ataasiakkaanut
ungasinnerusumiittut nunap immikkoortuisut
atugassanngortinneqanngitsutut toqqagaapput. 

Tulliuttut nunap immikkoortuisa ilaat teknikkimut
attaveqarnermullu il.il. toqqagaapput (Nnunap immikkoortuinik
aalajangersakkani taaneqartut):

Kangerluarsunnguami erngup nukinganik nukissiorfik
innaallagissamik Nuummik pilersuisuusoq (nunap
immikkoortuata ilaa N1)
Erngup nukinganik innaallagissiorfik Nuup Kangerluata
eqqaaniittoq Maniitsumik aluminimik aatsitsivissamik
pilersuisussaq, Nuuk (nunap immikkoortuata ilaa N2)

Asimi nunap immikkoortui allat tamarmik kommunimut
pilersaarummi nunap immikkoortuisut
atugassanngortinneqanngitsutut toqqagaapput (Onunap
immikkoortuinik aalajangersakkani taaneqartut):

Nunap immikkoortui Nuummiit, nunaqarfinniit aamma
qulaani taaneqartut nunap immikkoortuinit 5 kilometerit
ataallugit ungasitsigisumiittut siunertanut allanut
atugassanngortinneqartussaanngitsutut toqqagaapput
(nunap immikkoortuisa ilaa O1) Nunap immikkoortui
atugassanngortinneqartussaanngitsut ilisarnaateqarput
nunap immikkoortuisa ilaattut attorneqarsimanngitsutut
imaluunniit attorneqanngingajavissimasutut illutaqanngitsut
aamma sanaartorfigineqarsimanngitsutut isikkoqarmata.

Asimi nunap immikkoortui allat inuilaarsuartut
toqqagaapput (nunap immikkoortuata ilaa O2) 

Qorsooqqinnersaqarfiit ilusaat

”Kommunimi pilersaarutitut ilassut nr. 4 – Illoqarfiup
sukisaarsartarfiinut pilersaarut” oktober 2010mi atuutilerpoq,
taamaalilluni Nuummi sukisaarsartarfii qorsuusut pillugit
kommunalbestyrelsip qanoq aqussinnaanerai pillugit
perngaammik ataatsimoortumik pilersaarusiorneqarput,
taamaalilluni illoqarfiup innuttaannut pitsaanerpaamik
iluaqutaasinnaanngortillugit.

Nuummi sumiiffiit sukisaarsartarfiusut sumiiffinnut
assigiinngitsunut pingasunut pilersaarutip agguarpai:

1.  Nunaminertat sanaartorfiusussaanngitsut
2.  Nunaminertat annertunerusumik sukisaarsartarfiusussat
3.  Illoqarfiup naapeqatigiittarfii nunaannarmi

aqqusineeqqani, timersornermi aqqusineeqqanut
illoqarfimmilu sammisassaqarfinnut ataqatigiissillugit

Nuummi nunaminertanut qorsooqinnersaqarfinnut tamakkiisumik
pilersaarutitut pilersaarutip inassutigisai sukumiinerusut siunissami
kommunimut pilersaarutinik suliaqartarnerni ingerlaavartumik
tunngavigineqartassapput.

Nuuk illoqarfiit pingaarnersaanni qorsuttut pilerinartutullu
ilisarnaasernissaannut illoqarfiup pinngortitallu akornanni
ataqatigiissitsilluni oqimaaqatigiissitsinissaq qulakkeerniarlugu
kommunimut pilersaarusiornerup ingerlateqqinneqarnerani
taamaattumik ullumikkut kommunimut
pilersaarummut nangeqqinnerini tamatuma atatiinnarneqarnissaa
kissaatigineqarpoq. Taamaammallu pilersaarutip aalajangersagai
maanna kommunimut pilersaarummut pingaarnersiorlugit
nuunneqarput.

Kommunimut pilersaarummi matumani allannguut pingaarneq
tassaavoq tunngavik ilisaritissallugu, periarfissaqartillugu, nunami
misigisassat erseqqissassallugit, sinerissap qaqqallu
tikinneqarsinnaanngortinnissaat qulakkeernerisigut.

Tamanna ilaatigut pisimavoq kommunimut pilersaarutip
aalajangersagaasa ilaanni sineriak tamaat naleqqussarneratigut,
taamaalilluni sineriak sanaartorfigisinnaajunnaarlugu, kiisalu
sineriak sinerlugu aqqusineeqqamik ataqatigiissumik
pilersitsinissaq siunnersuutigineqarluni. Pilersaarutip ingerlanerani
kommuneqarfiup pilersaarutaani sineriak sinerlugu sunngiffimmi
nunaminertat atorneqartussat ineriartortinneqarnissaat,
tamatumunnga ilanngullugu aqqusineeqqap
atorneqalernissaa/takuneqarsinnaasunngortinnissaa, aamma
tamatuma illoqarfik aqqusineeqqanut allanut atasunngorlugu
pitsaanerusumik ataqatigiitsinnerulernissaa

Qorsooqqinnersaqarfiit ilusaat

Qiterisaqarfiit ilusaat

Illoqarfiit pingaarnersaattut Nuup illoqarfiata qeqqanut immikkut
piumasaqaateqarpoq. Illoqarfiup qeqqata nunap qitiusumik
aqutsisoqarfianik sullissisussaavoq, kiffartuussissutillu
pingaarnerit pigineqartariaqarlutik, illoqarfimmullu aamma
Kommuneqarfik Sermersuumut qitiuffittut pingaarnertut
atuuttussaalluni.

Illoqarfiup qeqqani qitiuffiup saniatigut Nuummi katersuuffiit
ilusiinut ilaallu illoqarfiup ilaani katersuuffiit marluk kiisalu
illoqarfiup ilaani assigiinngitsuni katersuuffiit. Katersuuffiit
naatsumik ima eqikkarneqarsinnaapput:

1.  Nuup Illoqarfiata Qeqqa, illoqarfimmut tamarmut
katersuuffittut atortoq. Katersuuffiup pingaarnerup
iluaniipput Nuup illoqarfiata qeqqa, Nuummi qitiuffiup
pingaarneratut atuuffiusoq, illoqarfiullu pisoqartaani
illoqarfiup ilaanut qitiuffittut atuuttoq

2.  Qinngorput Qeqqa , illoqarfiup ilaanut Qingutsinnut
qitiufittut atuuttoq

3.  Nuussuup Qeqqa, illoqarfiup ilaanut Nuussuarmut
qitiuffittut atuuttoq

4.  Kangillinnguit, illoqarfiup ilaanut Kangillinnguanut
qitiuffiusoq

5.  Qernertunnguit, illoqarfiup ilaanut Qernertunnguanut
qitiuffiusoq

6.  Sarfaarsuit, siunissami illoqarfiup ilassaanut Sarfaarsuit
Timaanut qitiuffiusoq

7.  Qinngorput Kujataa, siunissami illoqarfiup ilassaanut
Qinngorput kujataatungaani qitiuffiusoq

Aaqqissuussinerit pingaarnerit tassaassasut katersuuffik
pingaarneq, illoqarfiup ilaani katersuuffiit marluk sumiiffikkaanilu
katersuuffiit atatiinnarneqarlutillu ineriartortinneqassasut
kommunalbestyrelsip anguniagaraa.

Qiterisaqarfiit ilusaat
Aappalaartoq: illoqarfiup ilaani qiterisaqarfik, orange:
sumiiffimmi qiterisaqarfiit, orange ammalortut ammasut:
siunissami sumiiffimmi qiterisaqarfissat

Angallannerup ilusaa

Piffissani pilersaaruteqarfiusuni kommunalbestyrelse
imaaliorusuppoq:

Illoqarfiup aqquserni angallaffiunerusut
pitsanngorsarniarlugit suliaqarnissaq, H.J. Rinksvej
aamma Aqqusinersuaq immikkut aallullugit
Nuup illoqarfiata qeqqani angallannerup
annikillisinneqarnissaaq, inissiaqarfinnilu ataasiakkaani
aqqusaarluni angallattarnerup annikillisinnissaa
sulissutigalugu
Illoqarfiup suliffeqarfeqarfissaanut nutaamut
aqqusinertigut ingerlaffissat pitsanngorsarnissaat,
tamakkununnga ilaalluni Qeqertani umiarsualivissaq
Nuummi angallannermi isumannaallisaanerup
pitsanngorsarneqarnissaa

Angallannerup ilusaa
Aappalaartoq: aqqusineq pingaarneq, toortarsimasoq:
siunissami pingaarnertut aqqusineq

Nuummi angallannerup ineriartorneranut peqqutaanersaapput
atugarissaarnerulerneq, iluaqutaasumik nuttarfiunera, illoqarfiullu
avataani illoqarfiup ilaanni annertuumik ineriartortitsineq.
Taamaalilluni illoqarfimmi qamutit motoorillit
amerliartungaatsiarnerannik kinguneqarpoq, illoqarfiullu
aqquserngini angallannerup annertusiartungaatsiarnera.
Ullumikkut Nuummi qamutit motoorillit nalunaarsorsimasut
3.000it missaannipput, aqquserngillu pingaarnerit arlallit
angallaffiungaatsiaramik artukkerneqartalerput,
siuleriiaartoqartalerluni illoqarfiullu avatangiisii
ajornerulernerannik kinguneqarlutik.

Illoqarfiup aqquserngini pingaarnerni angallannerulerneq
aqquserngit taakku ilusilersornerannut
aserfallatsaaliornissaannullu annertuumik
piumasaqaateqarfiupput, ukiunilu takkuttussani Nuup illoqarfittut
ineriartortinnerani qulakkeerinninnissami unamminartuuvoq,
ingiaqatigiisitsilluni alliartortitsineq aqqusinernillu
aaqqissuussinerup pitsanngorsarneqarnissaa.

Nuup Qeqqani ammaaneq illoqarfiullu qeqqani nutarsaanissamut
suliniutit soqutiginartut H.J. Rinksvejip aamma Aqqusinersuup
aallussiffigineqarnissaannik pisariaqartitsipput.

Illoqarfiup aqqusernini angallannerulernerup Nuup illoqarfiata
qeqqata eqqissisimanarnerulersinnissaanut pisariaqartitsineq
sakkortusaaqataaffigaa, taamaalilluni illoqarfiup qeqqa
pisuinnarnerusut piumasaqaataat malillugit
pilersaarusiorneqarnerussammat.

Attaveqarneq inerisarluarsimasoq Nuummi
inuussutissarsiornerup ineriartortinneqarneranut taamattaaq
pingaaruteqarpoq. Nunaminertat nutaamik inuussutissarsiorfiusut
imaluunniit talittarfeqarfiit, soorlu Qeqertani umiarsualivissatut
pilersaarut, aqqusinernik ilusilersuinernik pisariaqartitanik
malitseqartinneqassapput.

Illoqarfiup aqqusernini angallannerujartuinnarnerup Nuummi
angalannermi isumannaallisaataasunik suliniuteqarnissaq
eqqumaffigineqalernerusussaavoq.

Inuutissarsiutit ilusaat

Piffissani pilersaaruteqarfiusuni kommunalbestyrelse
imaaliorusuppoq:

Inuussutissarsiornermi aaqqissuussinerup arlalinnik
sammiveqartup ineriartortinneqarnissaanut kommune
peqataarusuppoq, soorlu nunaminertanik
suliffeqarfiusunik pilersitsinikkut, suliffiit mikisut
akunnattumillu angissuseqartut inissiffigisinnaasaat,
kiisalu aallarnisaasunik, suliffeqarfinnik
aningaasalersuisunillu kajungertitsinikkut

Inuussutissarsiornermi qitiuffiit marluk

Nuummi nunaminertat inuussutissarsiorfiusut
ineriartortinneqarneranni marluinnik sammiveqartunik
ilanngutsitsiniarneq sulissutigineqarpoq:

Nunaminertat inuussutissarsiutinut oqinnernut
allaffissornermut siunertaqartut, sullissiviit
inuussutissarsiutillu nutaaliortut illoqarfiup qeqqanut
katersuutsinniarneqassapput, ataqatigiissitsinermik
sunniutit suliffeqarfiillu akornanni ataqatigiinneq
annertunerpaajusussatut
naatsorsuutigineqarsinnaammat. Pisariaqartitat
ilarujussui illoqarfiup qeqqani suliniuteqarfiusut iluisa
ineriartortinneqarnerisa ilaanni naammassineqarnissaat
naatsorsuutigineqarpoq

Inuussutissarsiutinut anginerusunut, soorlu suliffeqarfiit
pilersuisuusut, assartuisut, suliffissuaqarfiit
sanaartornermillu sammisaqartut talittarfissami
ataatsimoortillugit inissinneqassapput, nunaminertallu
inuussutissarsiutinut pioreersunut Pukuffiup eqqaanut.
Sammisaq tamanna ataatsimoortillugu,
Inuussutissarsiornermi ataqatigiiffik, piffissami
takkuttussami aallunneqassaaq

Inuussutissarsiutit ilusaa 
Tungujortoq: ullumikkut inuussutissarsiuteqarfiit,
tungujortoq qaamasoq: siunissami
inuussutissarsiuteqarfissat

Sumiiffiit eriagisassat

Nuup illoqarfiata ilaa arlalinnik nunaminertaqarpoq immikkut
eriagisassaasunik (§ 2mi nunaminertat,
Namminersornerullutik Oqartussat nalunaarusiaat "Nuuk 
illut aamma illoqarfiup immikkoortui eriagisariallit" 1990),
taakkunannga ilaat innarlitsaaligaallutik (eqqissisimatitaallutik).
Tamatuma kingunerisaanik qulakkeerneqassaaq, nunaminertat
illoqartut, nunaminertaqartut il.il. oqaluttuarisaanermi
iluatinnaataat  siunissamut pigiinnarneqartussaallutik.
Tamakkunani eqqarsaatigineqarput Saqqarliit eqqaat (1),
Nuutoqaq (2) aamma Tasersuaq (Aqqaluks Plads) (3).

Taakku saniatigut Quassunnguaq (4), Naalakkap Qaqqaa
(5), Qaqortoq (6) aamma Avannarliit (7) nunaminertatut
immikkut eriagisassatut toqqarneqarsimapput, taamaattorli
innatsitsaalisanut (eqqissisimatitanut) (§ 3mi nunaminertat)
ilaatinneqaratik.

Nunaminertanut eriagisassanut aalajangersakkat pingaarnerit
sumiiffinni illuutit eqqissisimatitaasut eriagisassaasullu
nassuiaateqarfigaat.

1.    Noorlerni immikkoortoq, 2: Nuup saava, 3:
Tasersuup eqqaa aamma 4: Qaqortoq

Kulturikkut kingornussat
Aappalaartumik titarnillit: illut allanngutsaaliugassat,
qorsummik titarnillit: illut eqqissisimatitat

Imaneq

Kommunalbestyrelsip pilersaarusiorfiusussami makku
suliarissavai:

Illoqarfiup qeqqata allanngortiternissaanik suliaqarneq
nangissavaa, tassani illoqarfimmi avatangiisit
aneersuartarfiillu qitiutinneqassallutik

Pisuinnarnut aqqusernup isikkuata
pitsaanerulersinnissaa

Illoqarfiup Pilersaarusiorneranut Immikkoortortaqarfik
Imanerup, illoqarfiup pisuinnartarfiata, qanoq
isikkoqarnissaanut siunnersuusiorpoq.  

Imaneq Designmanual 2011+ tassaavoq qanoq
isikkoqarnissamik siunnersuusiornissamut atortorissaarut,
siunissami pisuinnartarfiup qanoq isikkoqarnissaanut atortoq.
Designmanualimik siunertaavoq illoqarfiup
immikkuullarissusianik misigisaqarnerusarnissap
anguniarneqarnissaa illoqarfiup aqqusernisa aamma
katerittarfiillu isikkuisigut kusassarneqarnerisigut. Illoqarfiup
isikkumigut ilisarnaateqarnissaa pilersinneqassaaq,
taamaaliornikkut Nuup oqaluttuarisaanermi aamma
kulturikkut  aamma illoqarfiup pingaarnersaatut pitsaaqutaanik
saqquminerulersinneqassallutik.

Immikkoortoq tamanna immikkoortukkuutaarpoq,
isumassarsiaavorlu Kommuneqarfik Sermersuup Illoqarfiup
Pilersaarusiorneranut Immikkoortortaqarfik
immikkoortukkuutaanut illoqarfiup avataaneersut illussanik
titartaasartut, namminersorlutik inuussutissarsiortut aamma
eqqumiitsuliortut immikkoortukkuutaani assigiinngitsuni
suliaqartussat suleqatigilluinnarlugit suliniutinut aqutsisutut
inissisimassasoq.

Atortussat makku erseqqissarpai:

Suliassap tamakkiisup pilersaarusiornera
Atortussat pingaarnerutinneqartut aamma atortussat
allanngortinneranni nuunnermi toqqammavissat
Imanerup tamarmiusup immikkoortukkuutaarnera
Innersuussutigineqartut
Kommunimut pilersaarummit pioreersumit aamma
Imanermi juuni 2010mi innuttaasunik
peqataatitsinermit piumasarisat

Imaneq: Etape 1: Namminersorlutik Oqartussat aamma
Aantuukasik Nuuk Center #, Etape 2: Katuaq #, Etape 3:
Katerittarfik Amisut #, Etape 4: Umiartortup  /
Naapittarfik Aqq #, Etape 5: Grønlandsbanken Kujataa #,
Etape 6: Telepost #, Etape 7: Katersortarfik #

Aneersuarfik Aqqaluk

Kommunalbestyrelse pilersaarutip ingerlanneqarnerata
nalaani imaaliorniarpoq:

Aneersuarfik Aqqaluk ineriartortinnissaa
allanngortinnissaalu, taamaaliornikkut tamanna
illoqarfiup kulturikkut parkiatut aamma Issittumi
parkitut qorsuttut ingerlanneqarniassammat

Issittumi parki qorsuk

Kommuneqarfiup piffissami aggersumi Aneersuarfik Aqqalukp
qorsooqinnersaqarfittut orniguttarfissatut ineriartortinnissaanik
suliaqassaaq. Tamanna Imanerup aamma Nuutoqqap
akornanni kulturikkut attaveqaataassaaq pingaaruteqartoq,
ilinniartitaanerup, kulturikkut aamma allaffissornikkut
suliaqarnerup akornanni pingaaruteqartoq, aamma ilutigalugu
pingaartuuvoq timersornikkut aamma sunngiffimmi
aaqqissuussinermi aallaaviusussatut. Inuppassuit
assigiinngitsukkuutaat tamanna ullup ukiullu ingerlaneranni
piffissami assigiinngitsuni atortarpaat.   

Tamatuma nutarterlugu aamma allanngortillugu
parkinngortinnissaa illoqarfiup innuttaasuinit takornarianillu
nuannarineqassaqaaq. Illoqarfiup qeqqata aamma
oqaluttuarisaanermi Nuup Nuutoqqap eqqaata akornata
aammattaaq ataqatigiissunngortinnissaannut maannakkut
ilungersuuteqarnermut parkip ineriartortinnissaa
attuumassuteqarportaaq. 

Tamanna ullumikkut aqqusineerarpassuarnik, aqqusinernik
aamma sulianik naammassineqanngitsunik uiernertut
isikkoqartunik peqarpoq. Tamanna sumiiffittut pisulluni
qimagutiinnarnermit imaluunniit biilerluni sanioqqutiinnarnermit
tassaniissallunili kajungernartutut ineriartortinniaraanni
pisariaqarpoq sumiffiup tamatuma qanoq atorneqarnissaata
eqqarsaatigilluarnissaa aamma nutaatut orniguffissatut
aaqqissuussinernullu periarfissaqarfittut ineriartortinnissaa.
Ilutigalugu pingaaruteqarpoq parkip tamatuma nutaap
ilusilersornissaa atorneqarnissaanut periarfissarpassuit tassani
ingerlanneqartarniassammata. Parki taamaattumik
ineriartortinneqassaaq soqutigisaqaqatigiit tassunga
attuumassuteqartut suleqatigalugit. 

Sammisassat ilagissavaat sumiiffiata aamma orniguffissat
nunaminertat, aqqusineeqqat aamma aqqusernit qanoq
isikkoqarnissaannik ilusilersuinissaq, naasunik ikkussuinissaq
aamma qullilersornissaa, ikaartarfiit, kusserngit, issiaviit bænkit
ilusilersornissaat aamma sukuutsertarfiusinnaasumik aamma
imermik atorlugu eqqumiitsuliamik ilusilersuinissaq.

Aneersuarfik Aqqaluk. Titarnerup toortarsimasup
takutippaa immikkoortoq ungasinnerusoq isigalugu
illoqarfiup kulturimut narsaamaninngortinneqassaaq.

Tujuuk aamma Blok P

Pilersaarusiorfiusussami kommunalbestyrelsip makku
isumagissavai:

Tuujuup aamma Blok Pp eqqaasa
piujuaannartinneqalernissaannut suliaqarnerup
nanginnissaa
Tamatuma pilersaarusiorneqarnissaanut suliap
aallartinneqarnera

Silarsuup Qeqqani//Nuup Qeqqani

Silarsuup Qeqqani//Nuup Qeqqani Tuujuup aamma Blok Pp
eqqaasa tamakkiisumik pilersaarusiorneqarnerannut
tunngasuuvoq. Tamanna suliarineqarpoq Kalaallit Nunaata
illoqarfittut pingaarnersaata innuttaasuisalu nutaanik
ineriartornissamut periarfissaqarnissaannut kissaateqarnermit
aallaaveqarpoq. Illoqarfiit inuit pillugit pilersinneqartarput,
aamma illoqarfiup pingaarnerpaatut inissisimaffissaa tassa
ataatsimuussusermik tunngavilersitsinissaq, taamatut
atugarissaarnermik aamma siuariartornermik
pilersitsisinnaasumik.

Ataatsimoortumik pilersaarutip taamaattumik paasiniarpaa
qanoq iliornikkut Nuuk sumiiffittut, suliffittut aamma
najugaqarfittut  suli pitsaanerulersinnaanersoq. PIlersaarutip
tamanna saqqummiunniarsaraa apeqqutillugu tamatuma
angunissaanut piumasarineqartut eqqortut akiniarsaralugit.
Nuup ataatsimut ineriartorneranut illoqarfiup immikkoortua
qanoq inissisimasinnaava, aamma illoqarfiup immikkoortuata
suut illoqarfimmut aamma illoqarfiup innuttaasuinut
neqeroorutigissavai – ataatsimut?

Ataatsimoortumik pilersaarut suliarineqarpoq innuttaasut
aamma soqutigisaqaqatigiit ingerlaavartumik
oqaloqatigisarnerisigut aamma politikkikkut anguniakkamit
aallaaveqarpoq illoqarfiup immikkoortua
ineriartortinneqassasoq isikkua aamma inuit avatangiisissai
aamma aningaasanik sulisunillu atorluaanikkut sanaartortitsineq
immikkut qitiutinnerisigut.

Ataatsimoortumik pilersaarut tunuliaqutaralugu piffissami
aggersumi tamatuminnga illoqarfiup immikkoortuanik
pilersaarut suliarineqassaaq. Pilersaarutip nunap isikkuanik
aamma inuit aneersuartarfiinik qitiutitsiniarpoq
immikkuualuttunngorlugit illoqarfiup immikkoortortaanik
alliartortitsinermik pilersaaruteqartutut. Pilersaarut nunap
qanoq isikkoqarnissaanut siunnersuummik ilaqassaaq,
illoqarfiup immikkoortortaata alliartortinnerani arlalinnik
nukissiuutitigut aamma avatangiisit pillugit anguniakkanik
kiisalu inuit aneersuartarfiinik pilersaarummut siunnersuummik
ilaqassalluni. 

 
Nunarsuup Qeqqani /Nuup Qeqqani takutinnera

Illoqarfiup qeqqani immikkoortortat qitiutinneqartut

Illoqarfiup immikkoortui qitiutinneqartut tassaapput nunap
immikkoortui, tamaani maannakkut ineriartorfiusinnaasutut
oqaluuserisassaasut, aamma kommuneqarfimmit
naliliiffigineqartut kommunimut pilersaarusiornissami immikkut
pilersaarusiorfigineqarnissamut qitiutinnissamik pisariaqartitsisut.
Illoqarfiup immikkoortui qitiutinneqartut maannakkut
illoqarfioreersup eqikkarneqarneqarnissaanut ataatsimut
pilersaarusiornissamit aallaaveqarpoq. Tulliuttut illoqarfiup
qeqqani immikkoortortut qitiutinneqartussatut toqqagaapput:

1.  Imaneq
2.  Tuujuk aamma blok Pp eqqaata ataatsimut

pilersaarusiornera
3.  Aqqaluks Park

Kalaallit Nunaanni illoqarfiup qeqqa

Pilersaarusiorfiusumi kingullermi Nuup qeqqani suliniutit
annertuut tulleriiaat ingerlanneqarput. Tuujuk aamma blok Pp
eqqaa pillugu suliarpassuaqarpoq, aamma Imaneq sinerlugu
illoqarfiup tamanit ornigarneqarsinnaanerata
pitsaanerulersinnissaa annertuumik qitiutinneqarpoq. Piffissami
aggersumi illoqarfiup qeqqa tamakkiisoq illoqarfiup
immikkoortuatut qitiutinneqaannassaaq, illoqarfimmi inuunerup,
ataatsimoornera aamma periarfissaqarnera – minnerunngitsumik
Nuutoqqamit Sipisaq Avannarlermut oqaluttuarisaanermi
pingaaruteqartoq eqqarsaatigalugu – taakku sammisaapput
illoqarfiup isikkuata oqaluuserineqarnerani pingaaruteqartut.

Illoqarfiup qeqqa immikkoortullu qitiutitat pingasut: 1.
Imaneq; 2. Tuujummut aamma Blok Pp eqqaanut
ataatsimoortumik pilersaarut; 3. Tasersuup eqqaani
narsaamaneq. Tikkuutit isikkiviup ingerlaarfii
takutinneqarput, illoqarfiup ineriartortinneqarnerani
allanngutsaalisassat. Titarnerup aappalaartup Nuup
saavaniit umiarsualivimmut oqaluttuarisaanermut
attuumassutillip ingerlaarfia.

Sineriak sinerlugu aqqusineeraq

Kommunalbestyrelse pilersaarutip ingerlanneqarnerata nalaani
imaaliorniarpoq:

Nuuk sinerlugu aqqusineeqqat imminnut atasut
immikkoortui siulliit piviusunngortinneqassapput

Nuup sissaa assigiinngiiaartoq
misigalugu

Sineriak sinerlugu aqqusineeraq sineriak sinerlugu ingerlavoq
taamaalilluni Nuup sineriaa assigiinngiaartoq, imap
allanngorarnera aamma akimut isigaluni Nuup nunatai
isiginnaarlugit misigisaqartoqarsinnaalluni. Siunertarineqarpoq
Nuummi innuttaasut aamma tikeraat sineriak sinerlugu
pisullutik ingerlasinnaanissaa illuliorfigeqqusaanngitsut
aqqusaaqattaarlugit.

Taamaattorli sineriak sinerlugu aqqut allatut ajornartumik
immikkoortut ilaanni kipisassaaq, sinerissamut qanittumi
sanaartukkat imaluunniit umiarsualiveqarfiit matuneqarsimasut
tamanna ajornartittassammassuk. Allani maannakkut nunap
qanoq issusiata tamanna ajornartikkaangagu pilersaarutaavoq
pisuinnarnut ikaartarfioliornissat imaluunniit nunagissaanissat
tamaana ingerlanissaq ajornarunnaartinniarlugu. Sineriak
sinerlugu aqqusineeraq sunngiffimmi sammisassanut aamma
takornariarnissamut annertuumik periarfissiissaaq.

Aqqusineeraq immikkoortutut arlalittut suliarineqassaaq,
imaluunniit pisariaqartitsinerup pileriartornera tunngavigalugu.

Sineriak sinerlugu aqqusineerassamut
immikkoortukkuutaarineq

Qinngorput

Kommunalbestyrelse pilersaarutip ingerlanneqarnerata nalaani
imaaliorniarpoq:

Qinngutta alliartortinneqarnera ingerlaannassaaq

Nuummi illoqarfiup immikkoortua
nutaanerpaaq

Qinngutta alliartortinneqarnera ukiuni arlaqalereersuni
ingerlanneqarpoq. Sanaartukkat siulliit 2000mi illussanik
titartaasartut unammitinneqarnerat tunngavigalugu
aallartinneqarput, ukiullu marluk kingulliit ingerlanerini
umiatsialiviup kujataata tungaaniittut immikkoortut siulliit
piviusunngortinneqarput. Maannakkut illoqarfiup
immikkoortuanut ingerlalluartumut tunngavissat
pilersinneqareerput. Illut arlallit sananeqarput, atuarfik nutaaq
ammarneqarpot aamma pisiniarfiit tamaani pigineqalerlutik.

Qinngutta Nuummi illoqarfiup immikkoortortaatut
ataatsimoortutut nutaanerpaatut ineriartortinneqarnissaa
qitiutinneqarniarpoq aamma illoqarfiup alliartortinneqarnerat
piffissami taanna kisimiissaaq. Piffissami aggersumi illoqarfiup
immikkoortua kujammut aqquserngup nutaap, maannakkut
sananeqartup, eqqaatigut tulleriaakkanik alliartortinneqassaaq.
Umiatsialiviup kujataani sumiiffiit sanaartorfigineqarneranni
sumiiffiup nunataa assigiinngiaartoq piuinnartinneqassaaq
sanaartorfiit aamma nuna atorneqanngitsoq akuleriiaarlugit.
Nunami atorneqanngitsumi aqqusineeqqatigut tamanna
ataatsimoortinneqassaaq. Sanaartukkat ataatsimut isigalugit
imminnut qanissapput quleriiaat marlunniit arfinilinnut
assigiinngiaassallutik. 

Illoqarfimmi angallatinut inissat suli piumaneqarnerat
annertuvoq, tamatumunngalu atugassatut atuarfiup nutaap
qaqqallu akornanniittoq narsaamaneq assut tulluartuuvoq.
Taamaattumik piffissami aggersumi tassani angallatinut
ataatsimoortumik inissiiffissap piareersarneqassaaq, angallatit
umiatsialivimmiit siunissami angallatit nuannaariartaatit
talittarfissaatut ineriartortinneqartussamiit
ingerlanneqarsinnaallutik.

Naatsorsuutigineqarpoq illoqarfiup immikkoortua tamanna
2017imi sanaartorfigalugu naammassinissaa, inissianut
atorneqartut kujammut nuummut siammarsimassallutik.
Piffissaq tamanna tikinneqarpat illoqarfiup ineriartornissaanut
pilersaarut tunngavigalugu aalajangerneqarsinnaassaaq,
aqqusineq Siorarsiorfimmut nanginneqassanersoq taassuma
ilaa sullorsualiaralugu.

Qinngorput: Aappalaartumik sinilik: qiterisaqarfik,
qasertoq taartoq: sanaartukkat, qernertumik sinilik:
sanaartugassat napparneqanngitsut, aappalaartumik
toortarnernik sinilik: qaqqaq qarajarlugu haliliassatut
/umiatsialivissatut siunnersuut
4A6 – Etape 1: 20132014
4A7 – Etape 2: 20142015
4A9 – Etape 3: 20152016
4A8 – Etape 4: 20162017

Imeqarfiup eqqaa

Kommunalbestyrelse pilersaarutip ingerlanneqarnerata nalaani
imaaliorniarpoq:

Nuummi imermik pilersuinerup allanngortinneqarnissaa
sulissutigineqarniarpoq, taamaaliornikkut tatsip
imeqarfiup eqqaani illoqarfiup ineriartortinneqarnissaa
periarfissanngorlugu

Tatsip imeqarfiup eqqaani ataatsimoortumik
pilersaarusiamik suliaqartoqassaaq, tassuuna
ataatsimoortinneqassapput illut, attaveqaasersuutit
aammattaaq sunngiffimmi sammisaqarfiunissaanut
ataatsimoortumik pilersaarusiorneq.

Illoqarfiup immikkoortua nutaaq orniginartoq

Tatsip imeqarfiup eqqaani annikitsunik illuliorfissanik
immikkoortunik ineriartortitsinissaq periarfissaqarpoq, taakku
ataatsimut illoqarfiup qeqqata ungasinngisaanik ineqarfittut
orniginartutut pilersinneqarsinnaapput. Sumiiffiup
ineriartortinneqarnissaanut piumasaqaataavoq maannakkut
tatsip imeqarfiusut Nuup imermik pilersorneqarneranut
ilaajunnaartinneqarnissaa.

Sumiiffik Nuummi qorsooqqittutut/sunngiffimmi ornigassatut
qitiutinneqarpoq. Ilaatigut Inussiviup eqqaani suliniutit
assigiinngitsut pilersaarutigineqarpoq, tamakkununnga ilaallutik
illoqarfiup qeqqanut aamma seminariap eqqaanut /
Nuutoqqamut aqqusinneeqqanik pilersitsinissat. Taamaattumik
ataatsimoortumik pilersaarusiortoqarnissaa pisariaqarpoq,
taanna atorlugu suliniutit assigiinngitsut tamarmik
ataqatigiissaarneqassammata. Tamakku tamaani
pilersaarutigineqartut aamma qulakkeerinnittussat
orsooqqittutut/sunngiffimmi ornigassatut attaveqaatit
aserorneqannginnissaannik. Tamatumani oqaatsit pingaarnerit
tassaassapput eqiterunneq pitsaassusilik.

Immikkoortoq ineqarfissanut pingaarnernut  marlunnut
avinneqarsinnaavoq, orninneqarsinnaassallutik C. E.
Jansensvejikkut aamma Kissarneqqortuunnguakkut.
Illuliorfissat taakku marluk agguaqqinneqarsinnaapput tassa
sumiiffiit ilaat tatsip imeqarfiup tikinneqarsinnaaffiata killingata
avataaniikkamik, ilaallu killeqarfiup iluaniillutik. Sumiiffimmik
ineriartortitsinissap ilaanut apeqqutaavoq imeqarfiup
atorunnaarsinneqarnissaa, maannakkut pilersaarutaasut
malillugu 2020ip missaani pisussaasoq.

Imeqarfiup atorunnaarsinneqarnerata kingorna sumiiffik
imeqarfiup eqqaaniittoq illoqarfiup qanittuani sunngiffimmi
ornittagassatut ineriartortinneqarsinnaavoq, tamatumani
qulakkeerneqassaaq sumiiffimmi illuliornerup sumiiffiup
periarfigissaarneranik innarliinnginnissaa tamanna illoqarfiup
eqqaa qorsooqqissutut ornigassanut
ilanngunneqarniassammat.

1: illoqarfimmik ineriartortitsivik, 2: 2020p kingorna
illoqarfiup ineriartorfissaa, imeqarfiup imeqarfittut
atorunnaarnerata kingorna, 3: imeqarfik – 2020p
kingorna illoqarfiup qanittuani sukisaarsarfissatut
ineriartortitassaq, 4: qaqqap isiginnaartarfittut
atorneqarnera, 5: Inussivimmiit Børnehjemsvejimut
aqqisineeraq, 6: Kissarneqqortuunnguup iluarsinera,
toortarnertalik: 2020p tungaanut killeqarfik, imeqarfiup
imeqarfittut atorunnaarsinneqarnissaata tungaanut

Inuussutissarsiuteqarfik

Kommunalbestyrelsi pilersaarutip ingerlanneqarnerata nalaani
imaaliorniarpoq:

Atlantikukkoortaatinut umiarsualivik salliutillugu
Qeqertat ilanngunneqarnerisigut
Maannakkut umiarsualiviusup allanngortinneqarnissaa
salliutillugu
Qeqertaniit universitetimut inuussutissarsiutinut aamma
umiarsualiveqarfissamik inussutissarsiutinut
annertunerusunut ataatsimoortumik inissisimaffissamik
pilersitsinissamik suliaqarneq

Inuussutissarsiutinut aamma
umiarsualiveqarfissamik
ataatsimoortumik
inissisimaffissamik pilersitsinissaq

Nuuk assortorneqarsinnaanngitsumik Nunatsinni
inuussutissarsiornermi qitiusutut inississimavoq. Tamatumani
ingammik inuussutissarsiutit annertunerusut assartuinermut,
pilersitsinermut aamma assassornermut tunngasut
eqqarsaatigalugit. Inuussutissarsiutini taakkunani Nuup
inissisimanera tapersersorniarlugu aamma
pitsanngorsarniarlugu piffissami ingerlasumi
sulissutigineqarniarpoq assartuinermi aamma
inuussutissarsiornermi qitiusoq, Qeqertani
inuussutissarsiornermut umiarsualivik aamma maannakkut
suliffeqarfiit inissisimaffiat Pukuffik aallaavigalugit.

Sumiiffik tamanna tamatuma kingorna – inuussutissarsiornermi
tunngavik – tassaassaaq Qeqertani inuussutissarsiornermut
umiarsualivik, ikuallaavik nutaaq aammattaaq suliffeqarfiit
inissisimaffiat Pukuffik. Tamatumunnga atatillugu
pingaaruteqarpoq inuussutissarsiutillit sumiiffiannut nutaamut
attaveqaasersuutit annertusarneqarnissaat, taamaaliornikkut
inuussutissarsiutinut tunngatillugu angallanneq umiarsualivimmut
tamaanngaanniillu pitsaanerpaamik ingerlasinnaassammat.
Taamaattumik sulissutigineqarniarpoq Qeqertarniit
Sarfaarsuarnut ikaartarfiliornissaq aamma
inuussutissarsiuteqarfimmut atatillugu nutaamik
aqqusiortoqarnissaa sulissutigineqarniarpoq. Suliffimmiit
angerlarnissamut angallanneq pitsanngortinniarlugu
Sarfannguani sullorsuaq allineqarniarpoq.  

Inuussutissarsiuteqarfik

 
1: Umiarsualivik nutaaq aamma umiarsualivimmut attuumassuteqartunik

inuussutissarsiuteqarfiit

2: Nutaamik ikaartarfiliorneq/sapusiorneq kiisalu Iggiaanik alliliineq

3: Inuussutissarsiuteqarfioreersup allinera. 

Nuussuup uummaarissarneqarnera

Kommunalbestyrelse pilersaarutip ingerlanneqarnerata nalaani
imaaliorniarpoq:

Pisiffiup aamma umiatsialiviup eqqaanut tunngatillugu
ataatsimoortumik pilersaarusiorneq, tamatumunnga
ilanngullugu ineriartortitsinissamut angallannermut
piumasaqaataasut

Illoqarfiup ilaani pisoqaliartortumi
nutaanngorsaaneq

Piffissami pilersaarusiorfiusumi Nuussuup illoqarfiup
immikkoortuatut nutaaliaasutut ineriartortinneqarnissaa
qitiutinneqassaaq, piffissamut naleqqussakkanik inissialik,
aneerfissalik aamma sullinneqarfiusoq. Ineriartortitsinermi
tamatumani qitiutinneqassaaq umiatsialiviup eqqaata aamma
Pisiffiup eqqaata uummarissarneqarnissaat – sunngiffimmi
susoqartarfittut aamma niuernermik ingerlatsivittut,
sammisaqarfittut uninngaartarfittullu. Nuussuup aamma
umiatsialiviup imminnut ataqatigiinnerat
pitsanngorsarneqassaaq aamma ataatsimoornermi
iluaqutaasinnaasut atorluarneqassapput.

Sumiiffiup ineriartortinnissaanut attaveqaasersuutitigut
piumasaqaatit arlaqartut naammassineqassapput.
Ataatsimoortarfiup aamma umiarsualiviup (Sorlaat) akornanni
aqquserngup annikillineqarnissaa imaluunniit taamaativinnissaa
pisariaqarpoq. Tamatumani piumasaqaataassaaq Qeqertaniit
Borgmester Anniitap Aqqusernata tungaanut
ikaartarfiliornissaq / sapusiornissaq, taamaaliornikkut
oqimaatsunik angallanneq Nuussuakkoorunnaarsillugu. 

Maannangaaq pisariaqareerpoq Nuussuarmi inissiani pisortat
pigisaannik amerlasuunik “uummarissaanissaq” pilersaarutinut
ilaareerpoq. “Ummaarissaaneq” illut qanoq inneri, illut
akornanni qanoq inuusoqarnera aamma ineqarnermut
tunngatillugu isumaginninneq qitiutillugit ingerlanneqassaaq.

Tamatuma saniatigut umiatsialiviup (Iggiaata)
allineqarnissaanik periarfissaq suliarineqarpoq aamma
qiterisaqarfiup eqqaani umiatsialivik nutaaq kiisalu naluttarfiup
eqqaata  atorneqannginnissaa.

Nuussuup uummaarissarneqarnera. Orangemik
nalunaaqutsigaq: qiterisaqarfik nutaaq, tungujortumik
nalunaaqutsigaq: Nuussuarmi immikkoortoq
uummarissagassaq, 1: Iggiaanik alliliineq, 2:
qiterisaqarfimmi umiatsialivik nutaaq, 3:  Naluttarfiup
Maliup eqqaani immikkoortoq sanaartorfinngitsoq

Allat illoqarfiup immikkoortui qitiutinneqartussat

Illoqarfiup immikkoortui qitiutinneqartut tassaapput nunap
immikkoortui, tamaani maannakkut ineriartorfiusinnaasutut
oqaluuserisassaasut, aamma kommuneqarfimmit
naliliiffigineqartut kommunimut pilersaarusiornissami
immikkut pilersaarusiorfigineqarnissamut qitiutinnissamik
pisariaqartitsisut. Illoqarfiup immikkoortui qitiutinneqartut
maannakkut illoqarfioreersup eqikkarneqarneqarnissaanut
ataatsimut pilersaarusiornissamit aallaaveqarpoq. Tulliuttut
illoqarfiup qeqqani immikkoortortut qitiutinneqartussatut
toqqagaapput:

1.  Imeqarfiup eqqaa – maannakkut imeqarfiusup
taamaatikkiartornera apeqqutaatillugu

2.  Nuussuup ’uummaarissarneqarnera’ – Qeqertanut
aqqutip pitsanngortinnissaa apeqqutaatillugu

3.  Inuussutissarsiutinut attuumasoq 
4.  Qinngorput – maannakkut suliarineqalereerpoq
5.  Sineriak sinerlugu aqqusineeraq – immikkuutaarlugu

piviusunngortinneqassaaq

Piffissami aggersumi Qinngutsini suliaqarneq
nanginneqassaaq. Qeqertani Atlantikukkoortaatinut
umiarsualiviup allineqarnissaa salliutinneqassaaq, tassa
angallannermut tunngatillugu aalajangikkat allinninnissamut
tamatumunnga attuumatinneqarmata Nuussuup
ineriartornissaanut qitiutinneqarlutik aamma
inuussutissarsiutinut annertunnut ataatsimoortitsinissamut.

Piffissaq ungasinnerulaartumut tunngatillugu imeqarfiup
eqqaani sulissuteqartoqarpoq.

 
Illoqarfiup qeqqata avataani immikkoortut qitiutitat sisamat:

1. Imeqarfiup eqqaa, 2. Nuussuup Uummataa, 3.

Inuussutissarsiorfiit ingerlaarfiat, 4. Qinngorput. Qalipaatip

qorsuup sineriak sinerlugu aqqusineeraq nalunaarpaa,

aappalaartortallit illoqarfiup ilaani qiterisaqarfiit,

orangertallit sumiiffimmi qiterisaqarfiit, kiisalu orangemik

ammalortortallit tassaallutik siunissami sumiiffimmi

qiterisaqarfik.

Immikkoortut ilai

Immikkoortut ilaanut pingaarnertut aalajangersakkat, Nuup
Kommuneanut Kommunimut pilersaarummi 2005 – 2014imi
kingornalu kommunimut pilersaarummut tapiliussami ataatsimut
nuunneqarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Immikkoortut ilaasa killeqarfilerneri arlalitsigut
allanngortinneqarput, qulequttanut pingasunut
immikkoortinneqarlutik ataatsimoortinneqartunik:

Immikkkoortut ilaanik iluarsiineq, immikkoortutut
qitiutinneqarlutik toqqakkat kissaatigisatut
ineriartortinnissaannut allanngortinnissaannullu
 tunngavissaqarnissaat qulakkeerumallugu.
Sineriak sinerlugu ataqatigiissumik tamanut
attaveqaateqarnissaanik tunngaviup
qulakkerneqarnissaata malitsigisaanik iluarsiinerit.
Nutarterinerit, pingaarnertut aalajangersakkat
assigiingitsut pissutigalugit nutarterneqarsimanngitsunik.

   

Atsiorneq
   

   

Aniatitsineq
   

   

Tullianut

Nuup eqqaani nunaqarfiit

Nunaqarfiit arlariit piffissami matumani inukilliartorput,
Nuummulli qanittumi inissisimanerat pissutigalugu imatut
inukilliartupiloornermik misigisaqarfiunngillat.

Kapisillit

Kapisillit takornarianit Nuummeersunit angallataatilinnit
takornarianillu tikeraarfiusarpoq. Nuup eqqaani
sukisaarsarfiusinnaasoq annertooq ullumikkut
piviusunngortinneqareerpoq.

Nunaqarfiup annerusumik ineriartortinneqarnissaani
marloqiusamik inissisimanera, sumiiffimmi inoqarfittut aamma
sukisaarsaarfigalugu anersaartorfittut kiisalu takornariaqarnermi
tapertatut, ingerlatiinnarneqassaaq.

Piffissami ataatsimoortumik pilersaarusiortoqassaaq – ”Kapisillit
Amiit Omut” – immikkoortut killeqarfii tamarmik imminnut
sanilliutsillugit nutaamik naliliiffigineqarlutik, aamma
inissialiorfissatut ineriartortitsivissat killeqarfiisa illuaraqarfinnut
immikkoortunullu Onut qaninnerulersillugit aalajangersaasumik. 

Qeqertarsuatsiaat

Qeqertarsuatsiat 2011mi 200nik inoqarpoq. Nunaqarfik
immikkuullarissumi inissisimavoq, allileriffigineqarsinnaanera
allatullu aaqqissuussivigineqarsinnaanera periarfissaqarpallaarani.
Nunaqarfiulli sullissiviit pingaarutillit pigivai taakkulu siunertaq
malillugu ingerlanneqarput, tamaammallu piffissami
pilersaarusiornissaq killilerujussuarmik pisariaqartinneqassaaq.

Immikkoortut ilaannik allannguineq

Immikkoortut ilaanut pingaarnertut aalajangersakkat, Nuup
Kommuneanut Kommunimut pilersaarummi 2005 – 2014imi
kingornalu kommunimut pilersaarummut tapiliussami ataatsimut
nuunneqarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Nuup eqqaa

Kapisillit

Kommunalbestyrelsip piffissami pilersaarusiorfissami suliassai:

Nunaqarfimmut ataatsimoortumik, nunaminertanik
sukisaarsarfiusunik, sanaartorfiunngitsunik aamma
sunngiffimmi illunut kiisalu sukisaarsarnermi Nuummut
atassut pilersaarutip suliarinissaa
Kapisillit takornarianit
orninneqarsinnaasunngortinnissaanut
ineriartortitsissalluni nunaqarfiup qeqqanut qanittuani
sanaluttarfiliornikkut
Talittarfiup allilerneqarnissaanik suliap aallartinnissaa

Kapisillit Nuummit 75 kilometerit missiliorlugit
kangisinnerusumi inissisimavoq. Aallaqqaataani nunaqarfiup
nuuata tungaani maninnersanmi nunaqarfeqarpoq.
Tassaanngaanniit kingorna nunaqarfik kujammut kimmut
alliartorpoq.

Inoqarfimmi inuiaqatigiit ilisarnaataat aaneqarsinnaavoq uani: 
 kapisillit_kal_final.pdf (2.9 MB)

Kapisillit pingaarnertut iluseq

Pingaarnertut iluseq

Inissiaqarfiit  

2011mi januaarimi Kapisilinni aalajangersimasumik najugallit
75iupput. Nunaqarfik ukiut ingerlanerini 2003mi 97inik
inoqarsimagaluarluni malunnartumik inukilliartorsimavoq. Inuisa
akornanni meeqqat aamma inuusuttut
inuussutissarsiuteqarsinnaasut ikittuinnaapput. Nunaqarfimmi
taamaalilluni ilaqutariit inuusuttut ikittuinnaapput utoqqaallu
amerlallutik. Nunaqarfimmi najugaqavissut nutserput –
annerusumik Nuummut – inissiallu sunngiffimmi
illunngortinneqartarput. Nunaqarfiup inuttussutsimigut
ineriartornera tunngavigalugu kommunalbestyrelsimit
nalilerneqarpoq Kapisilinni nunaminertanik nutaanik inissianut
siunertalinnut atugassiisoqarnissaa pisariaqanngitsoq.

Inuussutissarsiuteqarfiit

Qeqertarsuatsiaanisulli inuussutissarsiutini saarullinniarneq
piniarnerlu tunngaviupput, tassanissaaq aalisakkat
kinguariaateqarnerat ilaatigut aalisakkeriviup matuneranik
kinguneqarpoq. 

Kissaataavoq Kapisillit takornariaqarnerup iluani ornittagassatut
ineriartortinnissaa. Siunnersuutigineqarpoq nunaqarfiup qeqqata
qanittuani nutaamik 150 m2it missaannik angitigisumik
sanaluttarfiliortoqarnissaa, nunaqarfimmi inuit sanaluttartut
massakkut 510t atugassaannik. Ullumikkut nunaqarfimmi
mersortarfeqareerpoq. Eqqarsaataavoq sannaviup tikeraanut
ammatinneqarnissaa taamaalilluni tunisassiortup pisiniallu
akornanni toqqaannartumik attaveqatigiinneq
pilersinneqassammat, takornariap sanalussinnaanera
periarfissaalluni eqqumiitsuliortullu sulineri isiginnaarsinnaallugit.

Nunaqarfimmi aamma tunitsivimmik fabrikkeqarpoq. Talittarfiup
2 meterinik allineqarnissaa aamma kissaataavoq tunisassiorneq
talittarfimmilu suliat allat inissqarluarniassammata.

Angallanneq, teknikkimut avatangiisimullu
tunngasut

Nunaqarfik Nuummiit sapaatip akunnikkaartumik majjanuar
umiarsuaqartarpoq.

Angallannermut periarfissat pitsaanerusut qulakkeerumallugit
heliportimut nutaamut nunaminertamik inniminniisoqarpoq,
sananeqarnissaa pilersaarutaanngikkaluartoq. 

Allanngutsaaliugassatut soqutigisat

Allanngutsaaliugassatut soqutigisat eqqarsaatigalugit illut
allanngutsaaliugassat ingitseqqusaannginneri, aamma illup
illuliortaatsikkut iluseqqaavata sannaatalu ataqqineqarnissaat
pillugit aalajangersaasoqarpoq.

Nunaminertat sanaartorfiunngitsut aamma
nunaminertat sukisaarsaarfiusut  

Kapisilinniit 1 kmit missaanik kangisinnerusumi Nuussuaq
inissisimavoq, sunngiffimmi illuaraqarfiusoq. Nunaannarmut
pilersaarummi nr. 2mi, Nuup Kommuneani illuaqqat,
nunaminertap sunngiffimmut tunngasunut ukioq naallugu
najugarineqarsinnaanera periarfissaatinnagu aalajangersagaanera
attatiinnarneqarpoq.

Piffissami pilersaarusiorfiusumi ataatsimoortumik
pilersaarusiornissaq qitiutinneqassaaq, nunaminertanut
sukisaarsarfiusunut, nunaminertanut sanaartorfiunngitsunut
aamma sunngiffimmi illunut aalajangersaasumik. Aamma
Nuummiit Kapisilinnut qamuteralammik attaveqalernissamut
aalajangersaasumik, taanna pisuffittut aqqutaani
uninngaarfilerlugu aamma atorneqarsinnaassaaq.

Qeqertarsuatsiaat

Kommunalbestyrelsip piffissami pilersaarusiorfissami suliassai:

Katersortarfimmut tapertassamik katersortarfiup
allineqarnissaa imaluunniit minihalimik nutaamik
pilersitsisoqarnissaa sulissutigissallugu
Nunaqarfimmi takornariaqarnerup ineriartorneranut
ikiuutissalluni

Qeqertarsuatsiaat Nuup kujataanippoq Paamiuniit 130
kilometerit missiliorlugit avannaani. Inuttaasa amerlanersaat
1940kkut naaneranni nuuttuupput. Qeqertarsuatsiaani
inuussutissarsiornikkut saarullinniarneq piniarnerlu
tunngavaviusimapput. 1990ikkunni saarulliit nuna
tamakkerlugu kinguariarnerisa aamma Qeqertarsuatsiaat
eqqorpaat, tamatumalu kinguneralugu nunaqarfiup
inuttussutsimigut ikileriaateqarnera. 1980ikkunni aamma
1990ikkut aallartinneranni saarullinniarnerup kinguneranik
nunaqarfik assut inuttuseriaateqarpoq, 350it angullugit
Qeqertarsuatsiaani najugaqarmata.

Inoqarfimmi inuiaqatigiit ilisarnaataat aaneqarsinnaavoq uani: 
 qeqertarsuatsiaat_kal_final.pdf (3.1 MB)

Qeqertarsuatsiaat pingaarnertut iluseq  

Pingaarnertut iluseq

Inissiaqarfiit

2011mi januaarip aallartinnerani nunaqarfimmi 218it
aalajangersimasumik najugaqarput. 2000imiilli innuttaasut,
ukioqatigiiaani assigiinngitsuni tamani, 65+ kisiisa pinnagit
taamaaginnarsimasut, malunnaatilimmik ikileriarsimapput.

Naatsorsuutigineqarpoq inissiat allatut ittut
pisariaqartikkiartuinnarneqassasut, soorlu inissiat utoqqarnut
naleqqussakkat, Qeqertarsuatsiaanilu inissianik quleriinni
marlunniittunik sanasoqarnissaa kissaatigineqarpoq.  

Inissiat 110upput, taakkunannga tallimat inoqanngillat,
tamannalu 5 %iuvoq. Nunaqarfiup kujataata´tungaani
inissiaqarfioreersoq tamakkerlugu sanaartorfigineqareerpat
inissiaqarfissamik nutaamik atugassanngortitsisoqarpoq.
Inissiaqarfissaq nutaaq kommunimut pilersaarummi matumani
attatiinnarneqarpoq.

Inuussutissarsiuteqarfiit

Qeqertarsuatsiaani inuussutissarsiornikkut ileqqorineqartut
malillugit saarullinniarneq piniarnerlu tunngaviupput. Imartaani
aalisarneq siusinnerusukkut annertunerusimavoq tunisassiorfiup,
talittarfiup allallu nunaqarfimmi aningaasaliiffigineqarnerinik
pilersitsisumik.

Nunaqarfimmi puisit amii tunisaapput. Aamma ammit
qitulisarneqarnissaannut piareersarneqartarput. Amminilli
qitulisaaneq allami pisarpoq. Sannavik allilereerpoq.

Allanngutsaaliugassatut soqutigisat

Allanngutsaaliugassatut soqutigisat eqqarsaatigalugit illut
allanngutsaaliugassat ingitseqqusaannginneri, aamma illup
illuliortaatsikkut iluseqqaavata sannaatalu ataqqineqarnissaat
pillugit aalajangersaasoqarpoq.

Angallanneq, teknikkimut avatangiisimullu
tunngasut

Angallannerup pitsaanerulersinnissaa qulakkeerumallugu
nunaminertamik heliportimut nutaamut atorneqarsinnaasumik
inniminniilluni immikkoortitisisoqarpoq, taamaakkaluartoq
kommunimut pilersaarusiorfiup iliuani sanasoqarnissaa
pilersaarutaanngilaq.

Nunaqarfik sapaatip akunneranut ataasiarluni
umiarsuaqartarpoq, ullumikkulli Qeqertarsuatsiaat
aalajangersimasumik timmisartuussiviunngilaq.

Qeqertarsuatsiaat uuliatortumik inaallagissiorfeqarpoq
tassungalu atasumik tankeqarfeqarluni. 

Kiassarneq inissiani ataasiakkaani annerusumik uuliamik
kiassaammik pisarpoq. Taamaattorli suliffissuaq illusisimmaviillu
marluk kommunimit pigineqartut Elværkimiit kissamik
pilersorneqarput, tamatumalu saniatigut kissartoq
naammanngikkaangat kissarsuut  uuliatortumit
kiassarneqartarlutik.

Kommunalbestyrelse isumaqarpoq Qeqertarsuatsiaani
suliffissaqartitsinerup annerusumik periarfissai aalisarnermut
imaluunniit nunami inuussutissarsiornermik, soorlu assassukkanik
ujaqqanillu pinnersaasiornermik, tunngaveqartumik allamik
ineriartortitsinikkut periarfissaqarnerusoq. Nunaqarfiullu eqqaani
rubinisiorneq aallarnisarneqarsinnaavoq, 80inut
suliffissaqartitsisinnaasoq.

Immikkoortut ataatsimoorussat

Atuarfik, atuagaateqarfik, meeqqerivik, oqaluffik,
peqqissaasoqarfik, allakkerivik, qatserisarfik, innaallagissiorfik,
kommunip allaffia, utoqqarnut najugaqarfik, il.il.
Qeqertarsuatsiaani nassaassaapput.

Nunaqarfimmi meeqqat atuarfianni 9. klasse tikillugu
atuartoqarsinnaavoq. 10.12 klassini atuarneq Nuummi
ingerlanneqartarpoq. Meeqqanut 1.5. klassini atuartunut
paaqqinnittoqarsinnaavoq. Atuarfimmi atuagaateqarfeqarpoq.
Atuarfiup (B158) igaffia allanngortigassaavoq minihalimnillu
allilerneqarnissaa.

Nunaqarfimmi meeqqeriveqarpoq utoqqarnullu
najugaqarfeqarluni.

Inuusuttut katersortarfimmi klubbertarput. Katersortarfilli
aasaanerani matoqqasarpoq, taamaattumillu ininik
immikkoortunik meeqqat inuusuttullu ukioq kaajallallugu
katersuuffigisinnaasaannik pisariaqartitsisoqarpoq.
Kommunalbestyrelsimit sunngiffimmi sammisassaqartitsinermut
atugassaritinneqartut pitsanngorsarneqarnissaannik kissaatit
eqqumaffigineqarput, pilersaarusiorfiusumilu katersortarfiup
allilernissaa imaluunniit katersortarfimmut tapertassamik
minihalimik nutaamik sulissuteqartoqassaaq.

Taseq kaajallugu, arsaattarfik, eqqaavik aamma iliveqarfik
sisorartunut qullilersugaavoq.

Qeqertarsuatsiaani imermik pilersuineq ukioq kaajallallugu
nunaqarfiup kujataani imeqarfimmit pisarpoq. Imeqarfik arfineq
marlunik kujasinnerusumiittumik immerneqartarpoq,
naqitsivimmiillu imeq ruujorikkut qerinaveersakkakkut
imeqarfimmut (imertartarfiusimasumut), imertartarfinnut
tallimanut ringimik attavilerlugu nunaqarfimmik imermik
pilersuisumut maqinneqartarpoq. imermik siammarterinermut
attaveqaatit kingorna imermik pilersuinerup
annertusitinneqarnerani atorunnaassapput. Suliffeqarfiit,
tunisassiorfik atuisullu ataatsiakkaat imermut toqqaannartumik
attaveqarput. Imeqarfiit pillugit killeqarfiit aalajangersarneqarput.

Igitanut anartarfilerinermullu aaqqissuussaqarpoq. Igitat
eqqaaviup eqqaani nunaqarfiup ikuallaaviani ikuallanneqartarput
ingerlalluartumik. Eqqaavimmi ikuallanneqarsinnaanngitsunut
inissaq killeqarpoq, soorlu minguit, savimerngit, il.il. savimerngit
Nuummut saviminernut eqqaavimmut ingerlateqqinneqartarput.

Anartarfiit katersorneqartarput nunaqarfiullu avannaata
kangianut imaanut iginneqartarlutik. Nunaqarfimmi illunit
inigineqartunit 100nit illut 90 imeqarput kuutsitakkamik 14
iinnaat tankeqartut.

Tasiilaq

Tasiilaq 1977imiilli inuttuseriapiloorsimavoq 85 %it sinnerlugit,
ullumikkullu illoqarfimmi 2.000it missiliorlugit najugaqarput.
Taamaammat  kangiata sineriaani illoqarfiit aallaavigigaat
takuneqarsinnaavoq, sutigut tamatigut ineriartornermut qitiusoq,
aammali attanneqarsinnaasumik inuttusiartornerup suliarinissaa
annertuumik unammilligassaralugu.

Immikkoortuni ukunani periusissaq, qulequttat, illoqarfimmut
qitiutinneqartut allaaserineqarput.

 Inoqarfimmi inuiaqatigiit ilisarnaataat aaneqarsinnaavoq
uani: tasiilaq_kal_ny.pdf (4.4 MB)

Mittarfik

Piffissami aggersumi mittarfiup Kulusumiit Tasiilamut
nuunneqarnissaa aamma sumi inissinnissaa pillugu
aalajangiisoqassaaq. Aalajangiineq illoqarfiup ungasinnerusoq
isigalugu pilersaarusiornissaanut periusissamut
pingaaruteqarluinnartussaavoq. Tamanna tunngavigalugu
piffissami aggersumi, Assartuussinermut isumalioqatigiissitap
isumaliutissiissutaani innersuussutigineqartutut, illoqarfiup
kujataani mittarfiup inissinneqarnissaa sulissutigineqassaaq.
Illoqarfimmut qanittumi inissiineq illoqarfiup ineriartortinnissaanut
periusissatut toqqarneqartumut naapertuunnerussaaq, tassani
illoqarfiup kujammut ineriartortinneqarnissaa eqqarsaataammat.

Illoqarfiup kujataani mittarfeqarfiusinnaasoq

Illoqarfimmik piujuartitsineq eqqarsaatigalugu
ineriartortitsineq

Ungasinnerusumut isigisumik
illoqarfiup
pilersaarusiorneqarnissaanut
periusissaq

Nutsertuarneq inuttusiartortitsivoq Tasiilallu ungasinnerusoq
isigalugu illoqarfittut ineriartortinnissaa pillugu
periusissaqarnissaq pisariaqartinneqarpoq. Illoqarfik ullumikkut,
ukiuni 12ini tulliuttuni, inissialiassatut naatsorsuutigisaasunut 225
missaanniittunut inissaqartitseqqatarpoq. Illoqarfik siunissami
inuussutissarsiornikkut ilinniarnermilu pingaaruteqalissagaluarpat
inissiat saniatigut attuuffiit assigiinngitsut allat aamna
inissaqartinneqartariaqarput.

Illoqarfiup inissiaqarfiit naammattut pilerinartullu
tunniussinnaasariaqarpai, massakkullu avannaata tungaani
atugassiissutigineqartut anori silalu eqqarsaatigalugit
pitsaanerpaajunngillat. Illoqarfiup kujammut kimmullu
ineriartorfissaa nunamik aamma imermik pilersuiffiup eqqaani
isumannaallisaanermut killeqarfimmik killeqarmat illoqarfiup
ungasinnerusoq isigalugu ineriartortinneqarnissaanut periusissap,
piviusorsiortumik ineriartortinneqarsinnaasunik tikkuussisumik,
aallartinneqarnissaa assut pisariaqartinneqarpoq.

Illoqarfiup ungasinnerusoq isigalugu ineriartorfigisinnaasaani
siullermik imeqarfiup/tatsip nassakkut inissisimaffia aamma
mittarfiup siunissami inissisimaffissaa apeqqutaalluinnarput.
Nukissiorfiit illoqarfiup imermik aamma inaallagissamik
pilersorneqarnera pillugu aamma Namminersorlutik Oqartussat
mittarfiup inissisimaffissaa pillugu oqaloqatigineqalissapput,
ungasinnerusoq isigalugu piviusorsiornerusumik
periusissaqarnissaq angujumallugu.

Kommunimi immikkoortoqarfittut kisiartaalluni illoqarfiup
ineriartortinnissaanut periusissaq avataaniit pisut soorlu
aatsitassarsiornerit apeqqutaatinnagit
oqaasertalersorneqarsinnaavoq. Tassa imaappoq, periusissaq
erseqqissumik, paatsoorneqarsinnaanngitsumik aamma
patajaatsumik oqaasertalersorneqassasoq.
Patajaannerulersikkumallugu ineriartortitsinermut periusissami
illoqarfioreersup periarfissaqarfiisigut piujuartitsineq
eqqarsaatigalugu attanneqarsinnaasumik eqitertinneqarnissaanik
malitseqartinneqassaaq.

Piujuartitsisumik ineriartortitsineq

Tunumi ineriartortitsivik

Kommunalbestyrelsip piffissami pilersaarusiorfissami
suliassai: 

Illoqarfiup inuttusiartuinnarnissaa sulissutigissallugu,
annertusiartornerlu attanneqarsinnaasumik
akuliutsineqarluni
Tunumi inuussutissarsiutaasinnaasunik qularnaatsunik
pitsaasunillu neqerooruteqartuarsinnaanerup
sulissutiginissaa

Tasiilap illoqarfia pinngortitaasutsimigut Naasuliartarpiup
eqqaatigut illoqarfiit immikkoortuinut marlunnut avinneqarpoq.
Kujataata tungaani inissiaqarfeqarpoq
inuussutissarsiuteqarfeqarluni, teknikkimut
immikkoortoqarpoq eqqaavissuartalimmik, heliporti immallu
eqqaani immikkoortoqarpoq sukisaarsaarfiusumik. Avannata
tungaaniipput qiterisaqarfiit marluk, umiarsualivik
inuussutissarsiuteqarfillu, inissiat suliffeqarfiillu.

Iluseq pingaarneq immikkoortullu qitiutinneqartut

Tasiilaq Tunumi ineriartortisiviuvoq

Ukiuni kingullerni 30ni illoqarfik namminersornerulernerup
eqqunneqarnerata kingorna inuttussutsimigut
amerleriaateqarpoq, Nuummut assersuunneqarsinnaasunik.
Illoqarfik 1977imiilli marloriaammik inuttuseriarpoq, taamatullu
ineriartorneq siunissami taamaaginnarnissaa ilimanarluni.
Nuummut assersuukkaanni illoqarfik inuuniarnikkut assut
unammilligassaqarpoq suliffiillu ikiliartuinnartut.

Tamanna tunngavigalugu ersarippoq illoqarfiup Tunumi
ineriartortitsivittut toqqarneqartariaqarnera. Taamaattumik
illoqarfimmut atorneqartut tamarmik ungasinnerusoq isigalugu
aamma attanneqarsinnaasumik ineriartortitsiuarnissaq
eqqumaffigineqassapput. Taamaattumik sulissutigineqassaaq:

Sumiiffimmi inuuniarnikkut unammilligassat
suliarineqartarnissaat aamma illoqarfik ineriartorfiujuartoq
aallaavigalugu
Takornariaqarnermi inuussutissarsiornernermilu
ineriartortinneqarsinnaasut illoqarfik qiteralugu
ineriartortinneqarsinnaanerisa
periarfissarissaarnerulernissaat
Illoqarfiup ungasinnerusoq isigalugu ineriartortinnissaanut
periusissaq suliarineqassaaq, piviusorsiortumik
ineriartortinneqarsinnaasunik toqqaasoqarluni
Illoqarfioreersoq periarfissaatigut eqitertinneqassaaq
Illoqarfiup naammattumik aamma pilerinartunik
inissiaqarfeqarnissaa

Periusissaq taanna siullertut ungasinnerusoq isigalugu
kommunimut pilersaarusiornermi illoqarfiup ineriartortinnissaanut
periarfissat piffissaqarluarnilu suliaqarnermik kinguneqassaaq,
pilersaarusiat illoqarfiup inissisimaneranut qaffaataasussat
ilanngullugit – mittarfiup inissinnissaa aamma ilinniarfiit
inissisimaneriniit illoqarfiup qeqqanik aamma inissiaqarfinnik
qaffassaanernut aalajangiinerit tamarmik.

Tasiilap Tumi ineriartortitsivittut aamma Tunumi
inuussutissarsiutinut ilinniarfinnut takornariaqarnermilu qitiusutut
ineriartortinnissaa imatut tunngavilerneqassaaq:

Ilinniarfissanik neqeroorutit nukittunerulersillugit
(assersuutigalugu ilinniarnertuungorniarfik,
takornariaqarneq pillugu inuussutissarsiutinut
qaffasissumik ilinniarfik, inuusuttunut ilinniarfiit imaluuniit
efterskole) aamma nunap immikkoortuani atuuffiit (soorlu
aallarnisaaffik aamma nunap immikkoortuani
orninneqarsinnaasumik ineriartortitsineq)
Takornariaqarnermik inuussutissarsiuteqarneq
nukittorsarumallugu illoqarfiup avatangiisaanik
qaaqquserpalaartumik ineriartortitsineq

Mittarfiup Kulusumiit Tasiilamut nuunneqarnissaanik
sulissuteqarneq

Sammisat

Immikkoortumi uani sammisat arlallit, ataatsimut isigalugu
illoqarfimmut sunniuteqartussat nassuiarneqarput.

Nunaannaq

Kommunalbestyrelsi pilersaarutip ingerlanneqarnerata nalaani
imaaliorniarpoq:

Asimi nunaminertat pilersaarutaanngitsumik
atorneqarnissaasa pinngitsoortinniarnissaa
Namminersorlutik Oqartussat asimi soqutigisaasa
pilersaarusiornermut atatillugu isumaginissaasa
qulakkeernissaa

Kommuneqarfiup kommunimut pilersaarut manna
aqqutigalugu asimut atatillugu pilersaaruusiornermut
oqartussaaneq tiguaa. Tamanna annertunerusumik uani
atuarneqarsinnaavoq.

Nunaannaap immikkoortuisa ilaat

Tasiilap eqqaani asimi nunaminertat arlaqartut sunngiffimmi
atugassat illuaqqanut aamma illunut aasarsiortarfinnut
atugassanngortinneqarput:

Nunap immikkoortuata ilaani marlunni, Ikkatsimi (nunap
immikkoortuata ilaa K5) aamma Qernevartivini (nunap
immikkoortuata ilaa K6), tassaasut Tasiilami nunaqarfiit
inuerutsitat
Saqqisikuimmi Tasiilap eqqaani (nunap immikkoortuata
ilaa K7)
Imarsivik, Tasiilaq (nunap immikkoortuata ilaa K8)

Nunap immikkoortuisa ilaat taaneqartut killeqarput aamma
kommunimut pilersaarummi sunngiffimmi atorneqartartunut
illuaqqanut aamma illunut aasarsiortarfinnut atorneqartussatut
toqqagaapput.

Tunumi sineriammi qeqertat arlaqartut qimmunut
naatsorsuussaapput. Taakku toqqagaapput nunap
immikkoortuinut savaateqarfittut, nunaleriffittut, imaanik
atuiffittut, orpinnik naatitsivittut, qeqertatut qimmilivittut il.il.
atorneqartutut toqqagaapput. Qeqertat tamarmik makkunannga
ilaqarput:

Tasiilap eqqaani qimmiliviit (nunap immikkoortuata ilaa
M2)

Nunap immikkoortuisa ilaat uku teknikkimut aamma
angallannermut il.il. atorneqartussatut toqqagaapput:

Aammangaap eqqaani erngup nukinganik
innaallagissiorfik Tasiilamik innaallagissamik pilersuisoq
(nunap immikkoortua N3)

Asimi nunap immikkoortui allat kommunimut pilersaarummi
nunap immikkoortuisut illuliorfigineqaqqussaanngitsutut
toqqagaapput:

Nunap immikkoortui Tasiilamit, nunaqarfinnit aamma
qulaani taaneqareersunit nunap immikkoortuinit allatut
atugassatut siunertaqartunit 5 kilometerit iluanni
ungasissusilimmiittut nunap immikkoortuinut
atorneqartussaanngitsutut toqqagaapput (nunap
immikkoortua O3). Nunap immikkoortui
atorneqartussaanngitsutut immikkoortinneqartut
tassaapput nunap immikkoortui innarlerneqanngitsut
imaluunniit innarlerneqanngingajattut illuliorfigineqanngitsut
aamma sanaartorfigineqanngitsut.
Asimi nunap immikkoortui allat inuilaarsuartut
toqqagaapput (nunap immikkoortua O4)

Qorsooqqinnersaqarfiit ilusaat

Kommunalbestyrelsi pilersaarutip ingerlanneqarnerata nalaani
imaaliorniarpoq:

Illoqarfimmi illuliorfigeqqusaanngitsut sunngiffimmi
ornigartarfissatut pilersaarusiuunnissaat

Illoqarfimmi sunngiffimmi
ornigartarfeqarnissap
pilersaarusiornissaa 

Pingaartuuvoq illoqarfimmi sunngiffimmi ornigarfeqarnissaq
pillugu ataatsimut pilersaarusiortoqarnissaa, tamatuma
annerulersinnera illoqarfiup illuliorfigeqqusaanngitsunut
immikkoortortaqarfiisa ajornerulersinnissaannik
kinguneqannginiassammat. Pilersaarutip suliarineqarnera
qulaani kortini takutinneqartuni aqqusernit pisuinnarfinnit
qorsunnit pingasunit aallaaveqartinneqassaaq, taakkunannga
ataaseq, Naasuliartarfik, pingaarnerusutut, illoqarfik marlunnik
immikkoortortaqalersillugu, aamma qimmeqarfik nutaaq
avannaani aamma nuannaariartarfik pioreersoq kujataani
taakku marluullutik aamma ilutsimikkut sineriak sinerlugu
attaveqalersillugit. Ilutigalugu qorsoqarfinnut pilersaarut
illoqarfiup qeqqani qitiusoqarfinnut sunngiffimmi ornigartarfiit
attaveqaatinut ilapertuutaassaaq.

Sukisaarsarnermut pilersaarutip tunngavii –
qorsooqqinnersaqarfiit aamma attaviit

Qiterisaqarfiit ilusaat

Maannakkut Tasiilami qitiusoqarfiit illoqarfiup avannaata
tungaani inississimapput, tamatumani aallaaviulluni illoqarfiup
qeqqa oqaluttuassartalik, taanna ullumikkut illoqarfimmi
qitiusoqarfiit marluusut aapparaa. Illoqarfiup ilaa taanna
umiarsualivimmiit qummut sivingarngit ivigallit atuarlugit
ingerlavoq. Illoqarfiup ilaani tassaniipput illut “Angmassalimmi
ajoqersuiartortitat niuertoqarfiullu” 1890ikkut naalerneranni
pilersinneqarneraneersut. Illoqarfiup ilaa tamanna eriagisassanut
ilaavoq sukumiinerusumik allaaserineqarpoq immikkoortumi
illoqarfiup immikkoortui eriagisassat. Illoqarfiup ilaani tamaani
pisortat suliffeqarfii arlallit inississimapput.

Qitiusoqarfiup aappaa illoqarfiup avannaata tungaaniippoq
illoqarfiullu qitiusoqarfiata oqaluttuassartallip avannamut kitaani
inississimalluni. Tamaanga inissineqarsinnaapput illoqarfimmi
ingerlatsivissat sanaartornikkut illoqarfiup qitiusoqarfianut
oqaluttuassartalimmut angivallaartut. Ingerlatsiviit arlallit soorlu
atuarfik, timersortarfik, napparsimavik aamma Pilersuisoq
sumiiffimmi maanna inississimareerput.

Illoqarfiup ilaata kujataata tungaaniittup alliartortinneqarneranut
atasumik kommunimut pilersaarummi matumani qitiusoqarfissaq
nutaaq toqqarneqarpoq, sisorarluni majuartarfiup aamma
arsaattarfiup eqqaa aallaavigalugu. Tamaanngaannit illoqarfiup
ilaa kujasinnerusoq ilaatigut sullinneqassaaq.

Qiterisaqarfiit ilusaat

Angallannerup ilusaa

Kommunalbestyrelsi pilersaarutissap ingerlanneqarnerata
nalaani makku sulissutiginiarpai.

Aqqusineq illoqarfiup kujataata tungaata aamma
avannaata tungaata akornanniittoq
pitsanngortinneqassaaq
Umiarsualivimmut aqqusineq nioqqutissanik aamma
containerinik assartuisarnerit eqqarsaatigalugu
pitsanngortinneqassaaq
Aqquserngit maannakkut atorneqartut
pitsanngorsarneqassapput iluarsaanneqarlutik

Aqqusineqarneq ineriartornermut
malinnaasinnaatilerlugu
annertusarneqassaq

Tasiilap ineriartortinneqarnissaamut piumasaqaataavoq
aqqusineqarnerup atorneqartup annertusarneqarnissaa.
Illuliorfissat aamma inuussitissarsiutilinnut sumiiffiit maannakkut
sumiinnerannut attuumassuteqanngitsumik
paasinarsitinneqassaaq aqquserngup illoqarfiup kujataata
tungaata aamma avannaata tungaata akornanniittup qanoq
iliornikkut pitsanngortinneqarnissaa – maannakkut piusoq
allilerlugu imaluunniit nutaamik uiarterilluni aqqusinniornikkut
imaluunniit taakku marluk. Tamatuma saniatigut
umiarsualivimmut aqqut nioqqutissanik ingerlatsisarnermut
pitsaanerusoq pilersinneqartariaqarpoq.

Illoqarfiup ilaani aqqusineq tunngavimmigut illuinnaatigut
ingerlaarfissatut sanaajuvoq, illoqarfiup kujammut
kangiani heliportimiit illoqarfiup avannaatungaani
timersortarfiup tungaanoortoq. Ungasinnerusoq isigalugu
aqqusineq kaajallaffissaq atorlugu illoqarfimmut
atassusiinissaq eqqarsaataavoq.

Inuutissarsiutit ilusaat

Kommunalbestyrelsi pilersaarutip ingerlanneqarnerata nalaani
imaaliorniarpoq:

Avatangiisit aamma ikuallaaveqarnerup
piujuaannartitsinissamik tunngaveqarnerunissaat
sulissutiginiarpaa

Illoqarfiup inuussutissarsiutit sumiiffiat aamma
teknikkeqarnerup sumiiffia eqqarsaatigalugit inissaqarluarpoq.
Sumiiffiit taakku amerlanersaat illoqarfiup kujataata tungani
inississimapput aamma annerusumik minnerusumilluunniit
ineqarfinnut nigorsimapput. Illoqarfiup umiarsualiveqarfia
qooqqup avannaaniippoq illoqarfiup qeqqanut
oqaluttuassartalimmut atalluni. Inuussutissarsiutit sumiiffii
kujammut allineqarsinnaapput kisianni taamatut alliliinissaq
maannakkut pilersaarutaanngilaq.

Akerlianik maannakkorpiaq Tasiilami eqqakkanik passussineq
illoqarfiup angissusiannut aamma pingaaruteqassusianut
naleqqutinngilaq. Avatangiisit aamma ikuallaasarneq
piujuaannartitsinermik tunngaveqarnerulertinneqassapput,
ilaatigut sunngiffimmi ornittakkat aamma nuannaariartarfik
kiisalu umiarsualivik orniginarnerusutut isikkoqalersillugit.
Maannakkorpiaq aaqqiiniarneq sulissutigineqarpoq
eqqakkanik immikkoortiterineq, eqiterineq aamma
Danmarkimut nassiussisarnermut tunngasoq.

Inuussutissarsiuteqarfinnut iluseq: Tungujortoq =
immikkoortut Bt, suliffissuaqarfiit, ammukaartut =
immikkoortut Et, immikkut atuineq – teknikkeqarfiit

 
   

39 / 78 



Sumiiffiit eriagisassat

Kommunalbestyrelse pilersaarutip ingerlanneqarnerata nalaani
imaaliorniarpoq:

Nuunnguup ilaata imaluunniit tamakkerlugu
eqqissisimatinneqarnissaanut pisariaqartitsinerup
aamma periarfissaqarnerup paasiniarnissaa

Tasiilami allanngortinneqaqqusaanngitsunik arlalinnik aamma
illuutinik eriagisassanik peqarpoq. Illuutit amerlanerpaartaat
illoqarfiup qeqqani sumiiffimmi eriagisassaqarfiusup
iluaniittuupput.

Ataani illuutit allanngutsaaliugaapput:

Kastellet (B51), aamma Ukiisarfittut taaneqartartoq
Palasip illua (B42)
Niuertup illua/napparsimmavik (B47)
Oqaluffik, maannakkut katersugaasivittut atuuttoq (B
41)
Ikiortip illua taaneqartartoq ”Skæven” (B48)

Ataani allassimasut eriagisassaapput:

Naalakkap illua (B30)
Naalakkap illuata quia (B54)
Naatsiiaasivik, maannakkut katersugaasivimmit
atorneqartoq (B29)
Ilaqutariinnut illu Pilersuisup avannaatunginnguaniittoq
(B32)
Kapellet, katersugaasivimmit atorneqartoq (B59)
Raatiulerisup illua (B6)
Aamarsuaasivik (B33)
Umiarsualiorfik 1899imeersoq (B35)
Ajoqip illua (B55)

Kultuurikkut kingornussat qitiutinneqarat: 1: illoqarfiup
immikkoortortaa eqqissisimatitanik aamma eriagisassanik
illulik,

(Qorsuk=Illut eqqissisimatitat, Aappaluttot=Illut allanngutsaaliukkat)

2: atorneqartussaanngitsutut immikkoortitaq, tassani
qanganitsanik peqarmat aamma takornarianut
kulturikkullu aaqqissuussinernut atorneqartarmat

Piffissami aggersumi nuunnguaq pillugu pilersaarusiortoqassaaq,
tamatuma qulakkiissavaa tamatuma assigiinngitsunut
atorneqarsinnaanerata ataatsimoortinneqarsinnaaniassammata,
aamma tamatuma ilaata imaluunniit tamanna tamakkerlugu
eqqissisimatinneqarnissaa siunertaralugu. Tamanna ullumikkut
nuannisartarfittut aamma tupertarfittut atorneqartarpoq,
ilutigalugulu ilisimaneqarpoq tamaani qanganitsanik peqarnera.
Ataatsimut pilersaarusiorneq isumaliutersuutinik ilaqassaaq
qanoq tamatuma illoqarfiup qorsooqqissortaata
pilersaarusiorneqarneranut ilaatinneqassaaq, assersuutigalugu
pisuinnarnut aqqusineeqqat qanoq tassuunaqqutinneqarnissaat
aamma aqqusineeqqat illoqarfimmut toqqaannartumik
atalersinneqarnissaat.  

Aammattaaq illoqarfiup immikkoortuata A3p
annertunerpaartaa GTOp illuutaanik affarleriinnik 1960
ikkornisanik typenik assigiinngitsorpassuarnik, illoqarfinnut
tamakkuninnga sanaartorfiusimasunut allanut sanilliullugu
assigiinngiiaarnerujussuarnik,  sanaartorfiusimasuuvoq. Tamaani
aammattaaq nammineq sanaanik illunik eqimattanik peqarpoq
typenik “Igdlorput 78”inik. Sanaartorfik tamanna isikkumigut
assigiiaartorujussuuvoq aamma arajutsisassaanngitsumik
nammineq sanaanik illoqarfittut illoqarfimmi immikkoortortaalluni
angisooq. §3 Nalunaarut nr. 3 30. oktober 1991imeersoq
malillugu tamanna sanaartorfik eriagisassaavoq, tamannalu
sukumiisumik pilersaarusiornermi peqqissaarullugu
nalilersorneqassaaq sanaartorfik tamanna tamarmi eriagisassatut
toqqarneqassanersoq.    

Illoqarfimmi immikkoortortat qitiutinneqartut

Kommunalbestyrelsi pilersaarutip ingerlanneqarnerata nalaani
imaaliorniarpoq:

Sulissutigissallugu Tasiilami illoqarfiup qeqqata
orniginartuutilernissaa naammattunik
neqerooruteqarfiusumik

Illoqarfiup immikkoortui marluk
qitiusoqarfiit

Illoqarfiup immikkoortui qitiutinneqartut tassaapput nunap
immikkoortui, tamaani maannakkut ineriartorfiusinnaasutut
oqaluuserisassaasut, aamma kommuneqarfimmit
naliliiffigineqartut kommunimut pilersaarusiornissami immikkut
pilersaarusiorfigineqarnissamut qitiutinnissamik
pisariaqartitsisut. Illoqarfiup immikkoortui qitiutinneqartut
maannakkut illoqarfioreersup eqikkarneqarneqarnissaanut
ataatsimut pilersaarusiornissamit aallaaveqarpoq. Tulliuttut
illoqarfiup qeqqani immikkoortortut qitiutinneqartussatut
toqqagaapput:

1.  Illoqarfiup qeqqa orniginartoq – illoqarfiup
inoqannginnersartai marluk qitiutillugit illoqarfimmik
kusassaaneq

2.  Tasiilap kujataa – immikkoortortap
illuliorfigineqarsimasup pitsanngorsarnissaa aamma
nutaamik sanaartornissaq

Tasiilap Kujataa

Kommunalbestyrelse pilersaarutip ingerlanneqarnerata nalaani
imaaliorniarpoq:

Illoqarfiup kujataata tungaata pitsanngorsarnissaata
pilersaarusiornissaa

Tasiilap illoqarfiata immikkoortua Naasuliartarfiup
kujatinnguaniittup annertunerpaartaa marlunnik
illuliorfigineqarsimasuuvoq illoqarfiup immikkoortuata eqqaani
maannakkut arsaattarfeqarfiusumi aamma sisorarluni
majuartaateqarfiusumi. 

Illoqarfiup ineriartortinnissaanut pilersaarummut
pingaarnerpaamut ilaatillugu piffissami aggersumi illoqarfiup
kujataatungaa ineriartortinneqassaaq, taamatut
naatsorsuutigisamik innuttaasut amerliartortut
inissaqartinnissaannut piareersimaniarluni. Arsaattarfiup
aamma majuartaatip eqqaa illoqarfiup kujataatungaani
immikkut qitiusoqarfittut atussaaq, aamma tamatuma eqqaa
nutaanik aamma pioreersunik illuliorfinnik sanaartornikkut
illoqarfittut ineriartortinneqassalluni.   

Maannakkut pioreersut illuliorfigineqarsimasut
pitsaanerulersinnissaannut eqiternerulersinnisaannullu
suliaqartoqassaaq, tassunga ilanngullugit immikkut erngup
eqqakkap aqqutai tamaani suliarineqassallutik. Aammattaaq
piffissami aggersumi illoqarfiup immikkoortua kujammut
kangimut aamma kujammut kitaanut annerulersinneqassaaq,
tamaani illuliorfissat marluk nutaat qitiusoqarfissamik nutaamik
tapertaatinneqartussat sanaartorfigineqassallutik. Kiisalu
piffissaq ungasissoq eqqarsaatigalugu sisorarnermi
majuartaatip kujataa anginerulersinneqassaaq, tatsip
imeqarfiusup killeqarfia mikinerulersinneqassappat imaluunniit
peerneqassappat. Illoqarfiup immikkoortui tulleriiaarlugit
ineriartortinneqassapput kortimi taaneqarnerisigut
tulleriiaaraluni.   

Inissiaqarfioreersunik pitsanngorsaaneq
1: qiterisaqarfissaq, arsaattarfioreersoq, sisorartunut
majuartaat; 2: kuuffissuaq / immikkoortunik A2 aamma
A3mik annertusaaneq; 3: A11mik annertusaaneq; 4: A10
mik annertusaaneq; 5: Imeqarfimmut killeqarfik
nuunneqarpat tamanna inissialiorfiusinnaavoq

Illoqarfiup qeqqa orniginartoq

Illoqarfik 1: Tasiilap qiterisaqarfiani orpiliap inaata
kusassarnissaa aallartinneqassaaq.
1: Katersortarfik, 2: Filateli, 3: kommunip allaffia, 4:
qatserisartoqarfik, 5: oqaluffik aamma: immikkoortoq
allanngutsaaliugaq illunik allanngutsaaliukkanik
eqqissisimatitanillu pilik, tikkuut: pingaarnertut
angallaffiup ingerlaarfia
 

Illoqarfik 2: Tasiilap qiterpasissuata Pilersuisup eqqaata
kusassarnissaa aallartinneqassaaq.
1: Tasiilap atuarfia, 2: inuussutissarsiut, 3: Pilersuisoq, 4:
hali, 5: suliffeqarfiit, ammukaartulik: inissiat, tikkuut:
pingaarnertut angallaffiup ingerlaarfia

Illoqarfimmik kusassaaneq illoqannginnersat qitiusut marluk
kusassarneqarnerisigut

Illoqarfiup sunniuteqarnera aamma ineriartortitsinissamut pilersaarutaareersumi pingaartuuvoq illoqarfiup qeqqata
qitiutinneqarnissaa, taamaaliornikkut orniginartuutittuarnissaa aamma kajungernartuutittuarnissaa pissammat. Ataatsimut
pilersaarusiornerup qulakkiissavaa illoqarfiup qeqqanik orniginartinneqartumik illoqarfik neqerooruteqarnissaa naammattunik
atuuffissanik inissaqartitsisumik.

Piffissami aggersumi aallaqqaammut illoqarfiup immikkoortui marluk qitiutillugit illoqarfimmik kusassaaneq pillguu
suliaqartoqassaaq:

Tasiilap qeqqani ‘orpiliaqarfik’ Katersortarfimmik, Filatelimik, kommunip allaffianik aamma qatserisarfimmik
ungaluneqarpoq. Aammattaaq tamanna illoqarfiup immikkoortuanut eriagisassamut, arlalinnik illuutinik
eriagisassaqarfiusumut killippoq. Illoqannginnersap tamatuma allanngortiternissaa avatangiisinik tamakkuninnga
aallaaveqassaaq illoqannginnersap illoqarfimmi kulturikkut pisunut aallaaveqarfiusinnaasunngortinnissaa pitsaanerulersillugu.
Illoqarfiup qeqqata avannaata kitaani orpiliaqarfiup eqqaani illoqannginnersaq qitiuffiusoq Pilersuisup eqqaani
inississimavoq, tamanna illoqannginnersaq allanngortinneqassaaq illoqarfiup inuusuttaanut susassaqarfittut
atorneqarsinnaanera pitsanngorsarniarlugu.     

Immikkoortut ilai

Ammassalik kommunimut pilersaarut 20052016imi
kingornalu kommunimut pilersaarummut tapiliussami
immikkoortut ilaanut pingaarnertut aalajangersakkat
(kommunimut pilersaarummi killilersuutit)
ingerlateqqiinnarnikkupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut
sukumiisunut ilanngunneqarput.

Immikkoortut ilaasa killeqarfeqartinnerat
ataasiakkaani annikitsumik allannguiffigineqarput, Tasiilap
illoqarfiani qitiutinneqartunut attuumassuteqartut.

   

Signatur
   

   

Print
   

   

Forrige

Illoqqortoormiut

Kommunalbestyrelsip piffissami pilersaarusiorfissami
suliassaa:

Sumiiffimmi inuiaqatigiit imminut napatittut
attakkumallugit periarfissanik paasiniaaneq

Sumiiffimmi inuiaqatigiit imminnut
napatittut

Eqqaani nunaqarfinniit 2006imiilli nutsernerup kingorna
Ittoqqortoormiut nutaamik atugassatigut
tunngaveqalersimavoq annertuumik illoqarfimmiut
nutsernerulersimallutik. Avinngarusimasumi inissisimanermigut,
inoqarfimmut qaninnermut illoqarfik 800 kilometerinik
ungasitsigisumi, kommunimi nunaqarfinnut
unalligassaqarnerpaanut ilaavoq. Tamatuma kinguneranik
piffissami aggersumi ileqqut malillugit kommunimut
pilersaarusiorneq assut killilimmik pisinnaavoq.

Illoqarfimmut periusissami periarfissat aallaavigineqassapput
inuiaqatigiit imminnut napatittut attatiinnarumallugit
ineriartortikkumallugillu arlallillu
piviusunngortinneqarsinnaanerat assigiinngiiaarput:

Siullermik ”inerisitat atsissumiittut” suliassat arlallit
ilisimaneqartut – illoqarfiup qeqqani illut
allanngutsaaliugassat marluk iluarsaanneqartariaqarput,
allallu sanaartugassat soorlu qerititsivik, ungdomsklub
puttasumullu ikaartarfik nutaaq aallartinneqartariaqarput
Inuuniarnermi periarfissat aamma illoqarfiup
avatangiisaata pitsanngornerisigut nunaqarfinnut
politikkit Ittoqqortoormiunut aamma atuutissapput
Iliuuseqarnermut ilutigitillugu nunassittariaaseq pillugu
misissueqqissaarneq aallartinneqassaaq, illoqarfiup
aamma ungasinnerusoq isigalugu imminut
napatiinnarnissaanut periarfissat paasiumallugit
Nunap eqqissisimatitap eqqaani, Ittoqqortoormiuni,
Jørn Riel Landimi aamma sakkortuunut
takornariaqartitsineq pillugit takornariaqarnikkut
periarfissat paasiniarneqassapput pitsaanerpaamillu
atorneqarlutik
Piniarnermi aalisarnermilu periarfissat
misissorneqassapput pitsanngorsarneqarlutillu.

Illoqqortoormiut

Kommunalbestyrelsip piffissami pilersaarusiorfissami
suliassaa:

Sumiiffimmi inuiaqatigiit imminnut napatittut
attakkumallugit periarfissanik paasiniaaneq

Illoqqortoormiut pinngortitap nammineq ilusaatigut qoorukkut
imeqarfiup tungaanoortukkut illoqarfiup immikkoortuinut
marlunnut avinneqarpoq. Immikkoortumi kitaaniittumi
illoqarfiup annersaa inissisimavoq, umiarsualivik, qiterisaqarfik,
inissiaqarfik, teknikkimut inuussutissarsiornermullu
immikkoortut. Kangianiittumi inissiaqarfeqarpoq,
teleqarfeqarluni, inuussutissarsiuteqarfeqarpoq annikitsumik
aamma kommunip teknikkimut immikkoortua tassaniippoq
kommunip eqqaavissua ikuallaavillu tamaaniikkamik.

Inoqarfimmi inuiaqatigiit ilisarnaataat aaneqarsinnaavoq
uani: ittoqqortoormiit_kal_ny.pdf (3.2 MB)

Illoqqortoormiut pingaarnertut iluseq

Pingaarnertut iluseq

Inissiaqarfiit

2011mi 1. januar Ittoqqortoormiuni aalajangersimasumik
najugallit 472iupput. Ukiut kingullit ingerlanerini inuttussutsikkut
assut ikileriaateqartoqarpoq, taamaaginnarnissaalu
naatsorsuutigineqarpoq.

Illoqarfiup inissiaqarfii amerlanerit illoqarfiup kitaani qitiupput.
Inissiat tulluartumik illoqarfiup ataatsimoorussanut
immikkoortuisa angisuut marluk akorngini inissisimapput. Inissiat
ikittut kingorna avannata tungaani sananeqarput soorlu aamma
qoorup kangiani inissiaqartoq.

Inuttussutsikkut aamma inuussutissarsiornikkut ineriartorneq
tunngavigalugu kommunalbestyrelsimit nalilerneqarpoq
illoqarfimmi nunaminertanik nutaanik inissianut siunertalinnut
atugassiisoqarnissaa pisariaqanngitsoq.

Ataatsimoorussanut immikkoortut

Illoqarfimmi ataatsimoorussat ataatsimut isigalugit
inissisimalluarput immikkoortunut marlunnut avinneqarsimallutik.
Qoorup paavani umiarsualivimmut atasumi immikkoortumiipput
pisiniarfiit, banki, oqaluffik, katersugaasivik aamma sananvik
atuarfittalik, suliffeqarfik eqqannguanilu minihali. Illoqarfiup
kujammut kitaata nuuani ikerasaap tungaa
ataatsimoorussaqarfiup aappaa inissisimavoq pisortanit
ingerlanneqartut soorlu kommunip allaffia, katersortarfik aamma
napparsimavik kiisalu politeeqarfik qatserisarfillu tamaaniillutik. 

Inuussutissarsiuteqarfiit

illoqarfiup umiarsualiveqarfia inuussutissarsiuteqarfialu qooroq
sinerlugu inissisimapput teknikkimut immikkoortoq peqatigalugu,
tassaniipput imeqarfik innaallagissiorfillu, ilaatigut illoqarfiup
kitaaniillutik, tamaani aamma umiarsualivik mikineq
inissisimavoq. Qoorullu kangiani teknikkimut immikkoortut
amerlanerit inissisimapput.

Allanngutsaaliugassatut soqutigisat

Illoqarfimmi illut allanngutsaaliugassatut nalunaarsukkat marluk
ipput – B33 aamma B36.

Angallannermut, teknikkimut avatangiisimullu
tunngasut

Helistop illoqarfiup avannamut kitaani inissisimavoq.

Illoqarfik illoqarfiup qiterpasissuani inissisimasunit
innaallagissiorfimmit aamma apummik aatsitsilluni imeqarfimmit
pilersorneqarpoq.

Imikoorut qasertoq nunamut kuutsinneqartarpoq. Ikuallaavik
eqqaavillu illoqarfiup kangiani inissisimapput.

Umiarsualivik tassaavoq qoorup paavani puttasumut ikaartarfik.

Ineriartortitsiviusinnaasut

Illoqarfiup ineriartorfigisinnaasai illoqarfimmi inunnik
isumalluuteqarnikkut, takornariaqarnermi
inuussutissarsiornermilu periarfissat illoqarfiup
immikkuullarinnera avinngarusimaneralu pissutigalugit pilersunik
tunngaveqarput. Piffissami inuit isumalluutigineqartut
nunassittarneq pillugu misissueqqissaarnissami, ataani
allaaserineqartoq, paasiniaaffigineqassapput.
Takornariaqarnikkut periarfissat annerusumik tassaapput:

Sakkortuunut takornariaqarneq Nunamut
eqqissisimatitamut aamma Ittoqqortoormiut eqqaanni
Kangerlussuarmut attuumassuteqarpoq
Misigisassarsiortunut takornariaqarneq illoqarfimmut
aamma eqqaani nunaqarfinnut taamatullu Nunamut
eqqissisimatitamut, Kangerlussuarmut aamma ”Jørn Riel
Land”imut attuumassuteqarpoq

Inuussutissarsiornikkut periarfissat ukununnga
attuumassuteqartut:

Piniarnermik aalisarnermillu inuussutissarsiorneq,
fabrikkip tunitsiviup aallarteqqinneqarsinnaanera aamma
Arctic Green Food pillugu isumassarsiamik
pitsaanerusumik atorluaaneruneq atorlugit
Aatsitassanut tunngasut, molybdænimik piiaaviup
aallarteqqinneqarsinnaanera ilanngullugu
Inuussutissarsiutit allat avinngarusimasumi
inissisimanermut attuumassuteqarput,  annerusumik
immikkoortumi ilisimatusarnermut centereqarsinnaanera
pillugu isumassarsiaq ilanngullugu

Takornariaqarnermi inuussutissarsiornermilu periarfissat
misissorneqassapput pitsaanerpaamillu atorluarneqarlutik.
Taamaattumik aamma ingerlaavartumik naatsorsuutiginngisamik
ineriartortoqarsinnaanera nakkutigineqassaaq – annerusumik
nutaamik mittarfiliorneq. Peqatigitillugu periarfissat
sapinngisamik sumiiffimmut iluaqutissanngorlugit
atorneqarnissaat qulakkeerneqassaaq – assersuutigalugu
sanaartornermi ingerlatsinermilu sumiiffimmi najugalinnik
sulisoqarnikkut.

Nunassittarneq pillugu misissueqqissaarneq

Kommunalbestyrelsimit nunassittariaaseq pillugu
Ittoqqortoormiuni misissueqqissaarneq aallartinneqassasoq
aalajangerneqarpoq, innuttaasut akuutinneqassapput, innuttaasut
namminneq periarfissatik sumiiffimmi inuiaqatigiinnut imminnut
napatittunut tapertaasinnaasut qanoq misigineraat paasiumallugu.

Aalajangiinermut tunngaviuvoq paasineqarmat Ittoqqortoormiut
suli inuuniarnikkut, peqqinnissakkut aningaasaqarnikkullu
ajornartorsiutinik arlalinnik nalaassimaneqartuartoq piffissap
ingerlanerani Namminersorlutik Oqartussanit kommunimillu
annertuumik aningaasaliisarnikkut illuanut
saatinniarneqartarsimagaluartumik.

Nunassittarneq pillugu misissueqqissaarnissamut iliuusissanik
pilersaarusiornissaq siunertarineqarpoq, inunnik ataasiakkaanik
ilaqutariinnillu illoqarfimmut allamut ingerlateqqinnerinut
nutaamillu ingerlalernissamut ikiuisinnaasunik nassuerutigalugu
illoqarfimmni iluamik ilinniarnissamut imaluunniit
suliffissaqarnissamut periarfissaqannginnera.

Ilutigalugu innuttaasut Ittoqqortoormiuni najugaqaannarusuttut
sapinngisamik pitsaanerpaamik isumagineqassapput,
nassuerutigineqassaarli kommunip kommunimi illoqarfiit allat
sullinneqarnerisa qaffaseqataanik inuiaqatigiit ikittuinnaat
avinngarusimasorujussuarmiittut
neqeroorfigineqarsinnaannginnerat.

Nunassittarnermik misissueqqissaarneq tunngavigalugu suliniutit
nutaat naliliiffigineqarnissaat periarfissaqalissaaq, illoqarfimmi
ilisimatusarnermut centeriliorsinnaaneq ilanngullugu, tamatumani
Ittoqqortoormiut inissisimanera atorluarlugu nunamut
eqqissisimatitamut, ilisimatusartunit tamanit soqutigineqaqisoq,
aqqutigineqarsinnaavoq. Ilisimatusarnermulli centerip illoqarfiup
ullumikkut ajornartorsiutaanut tunngaviusumik
allannguinavianngitsoq nalilerneqarpoq.

Nunaannaq

Nunaannarmi immikkoortut ilai

Immikkoortut Ittoqqortoormiut avataani inissisimasut aamma
nunaqarfittut atorunnaartut Itterajivit aamma Uunarteq
kommunimut pilersaarummi immikkoortutut
sanaartorfiunngitsutut toqqarneqarput:

Immikkoortut Ittoqqortoormiuniit 5 kilometerinik
ungasissusillip iluani inissisimasut aamma nunaqarfittut
atorunnaartut immikkoortutut atorneqanngitsutut
(immikkoortup ilaa 05) toqqagaapput. Immikkoortut
atorneqanngitsut ilisarnaatigivaat immikkoortut ilaasa
allanngortinneqarsimannginnerat imaluunniit
allanngortinneqanngingajavissimanerat sanaartugaqarani
atortoqaranilu
Immikkoortut allat nunaannarmiittut inuilaatut
toqqagaapput (immikkoortup ilaa O6)

Immikkoortut ilai

Kommunimut pilersaarut 19982010 Ittoqqortoormiut
Kommuneani immikkoortut ilaanut pingaarnertut
aalajangersakkat ingerlateqqiinnarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Nunaqarfinnut Ittaajimmiit aamma Uunartumut aalajangersakkat
atorunnaarput.

   

Signatur
   

   

Print
   

   

Forrige

Tunumi nunaqarfiit

Tasiilap eqqaani nunaqarfiit siunissami neqeroorutit –
pitsanngoriartortut – Tasiilamiittut pisariaqartinnerulissavaat.
Taamaakkaluartoq aamma immikkut tamarmik assigiinngitsunik
periarfissaqarnerat ersarippoq:

Sermiligaap aamma Kuummiut ataatsimoorlutik
aalisarneq annertuumik periarfissaqarfigivaat, Kuummiuni
peqassuseq tunitsiveqarsinnaaneralu tunngavigalugit
Isortoq sermersuarmut aqqutitut atorneqarpoq 
Tiniteqilaaq nunami assissaqanngitsumi inissisimavoq

Ataatsimut piffissami aggersumi takornariaqarnermi periarfissat
misissorlugit suliarineqassapput, Tunumilu Tasiilaq qiteralugu
siunissami suliarineqarsinnaasut aallaavigalugit
takornariaqarnerup ineriartortinneqarnissaanut suliniutit
ataatsimoortumik pilersaarusiorlugit.

Immikkoortut ilaani allannguinerit

Kommunimut pilersaarut 20052016imi, Ammassalik,
kingornalu kommunimut pilersaarummut tapiliussami
immikkoortut ilaanut pingaarnertut aalajangersakkat
ingerlateqqiinnarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Tasiilap eqqaa

Sermiligaaq

Kommunalbestyrelsip piffissami pilersaarusiorfissami suliassai:

Innuttaasut peqataatinnerisigut inissianik iluarsaanerup
ingerlaavartumillu aserfallatsaaliuinerup sulissutiginissaa
Nunaqarfiup qeqqata katersuuffittut
atorneqarsinnaalernissa nunaminertanik nutaanik
siunissami ataatsimoorfiusunik inissiinikkut
Tunisisinnaanermut periarfissat umiarsualivimmi
qaleralinnut tunisassiorfimmik ilaneqarsinnaanerinik
sulissuteqarnissaq, imermik pilersuinerup
aaqqiivineqarnissaa ilanngullugu

Sermiligaaq nuummi inissisimavoq, kangimigut 40 kilometerit
missiliorlugit isorartutigisumik kangerloqarluni, Sermiligaap
Kangerlua. Kangerluk iluliaqartuarpoq Knud Rasmussenip
iigartartuaneersunik – tassannga Sermiligaaq ateqaateqarpoq,
kangerluk nuannersoq.

Inoqarfimmi inuiaqatigiit ilisarnaataat aaneqarsinnaavoq
uani: sermiligaaq_kal_ny.pdf (2.3 MB)

Sermiligaaq pingaarnertut iluseq

Pingaarnertut iluseq

Inissiaqarfiit

2011mi januaarip aallaqqaataani nunaqarfimmi najugaqavissut
205iupput.

2000imiilli inuttussutsikkut 716ini ukiulinni marlunnik
ikileriaateqarpoq 65+inillu ukiullit amerleriaateqarlutik.
Inuttussutsikkut taamatut ikileriaateqarneq taamaaginnarnissaa
naatsorsuutigineqarpoq. 

Nunaqarfimmi 70it missaannik inissiaqarpoq, taakkunannga
16it missaanniittut inoqanngillat, tassalu 23%ii.

Inuttussutsikkut ineriartorneq tunngavigalugu
kommunalbestyrelsimit Sermiligaami nunaminertanik nutaanik
inissianut siunertalinnut atugassiisoqarnissaa pisariaqanngitsoq
nalilerneqarpoq. Piffissami pilersaarusiorfiusumi inissianik
pitsanngorsaanerit, ingitserinerit inissianillu allatut ilusilersuinerit –
innuttaasut peqataatillugit – ingerlanneqassapput.

Nunaqarfiup inissiaqarfii avannaata aamma kujataata tungaani
naapertuuttumik inissisimapput, tamanna qiterpasissumiippoq
umiarsualiveqarluni immikkoortoqarlunilu ataatsimoorussanik.
Nunaqarfiup qeqqata kitaani 2 haip missaannik
annertutigisumik nunaminertamik inniminniisoqarpoq, piffissap
pilersaarusiorfiusup iluani inissialiorfiusinnaasumik. Taakku
saniatigut inissiaqarfioreersuni inissiat ataasiakkaat
naleqqussarlugit inissinneqarsinnaapput.

Ataatsimorussaqarfiit

Nunaqarfiup qiterpasissuata tungaani kangerliumarngup eqqaa
siunertanut ataatsimoorussanut atugassanngortinneqarpoq
ilaatigullu umiarsualivik, pisiniarfik, quit, amernik tunitsivik,
allakkerivik, atuagaateqarfiup immikkoortua kiisalu
katersortarfik fritidsklubbilu inissisimallutik. Ataatsimoorussat

Inuussutissarsiuteqarfiit

Sermiligaap umiarsualiviani mikisumik tunitsiveqarpoq aamma
nunaqarfiup kangiani tarajorterivik ingitsigassaqqissoq
panersiivittalik inissisimallutik. 

Kuummiut peqatigalugit Sermiligaaq aalisarnerup iluani
periarfissalerujussuuvoq. Kommunalbestyrelse isumaqarpoq
tunitsivittut periarfissanik annertusaanikkut qaleralinnik
suluppaakkanillu aalisarneq annertunerulersisinneqarsinnaasoq.
Tunitsivik qaleralinnik tunisassiorfittalik pilersinneqassappat
imermik pilersuineq peqatigitillugu aaqqiivigineqartariaqarpoq.

Nunaminertat sanaartorfiunngitsut
ataatsimoorussat iliveqarfiillu

Iliveqarfitoqqat pigiinnarneqarnissaat kissaatigineqarpoq,
iliveqarfillu nutaaq peqatigalugu nunaminertamut
sanaartorfiunngitsumut inissinneqarlutik. Iliveqarfik ukiumi
ilungersunartuusarpoq taamaattumillu ilerrit ukiumi
uninngatinneqartarnerat illersorneqarsinnaasumik
isumagineqartariaqarlutik.

Angallanneq, teknikkimut avatangiisimullu
tunngasut

Helistop nunaqarfiup kujataata tungaani inissisimavoq.

Aqquserngup 400 meterit missaanniittup nunaqarfiup atuuffiinut
naapertuuttumik aqquteqarnissaa qulakkeerpaa.

Nunaqarfik nunaqarfiup qeqqani inissisimasumit
innaallagissiorfimmit innaallagissamik pilersorneqarpoq.
Innaallagissiorfik piffissami pilersaarusiorfiusumi allineqarnissaa
pisariaqartinneqanngilaq.

nutaat qiterpasissumi inissinneqassapput taamaalilluni
nunaqarfimmi katersuuffittut tamanna atorneqalerumaarluni.

Imermik pilersuineq nunaqarfiup avannaatungaani tatsimit
imeqarfimmit, imermut aqqummit aamma ukiumi imermut
tankimit 1.390 m3iusumit kuutsitsisarfilimmit pivoq. Taseq
imeqarfik kaajallallugu palleqqusaannginneranut killeqarfimmik
aalajangersagaqarpoq.

Tankeqarfioreersullu eqqaa 50 meterinik killeqarfilerlugu
aalajangersaavigineqassaaq.

52 / 78 



Kuummiut

Kommunalbestyrelsip piffissami pilersaarusiorfissami suliassai:

Inissiat iluarsaanneqarnissaannik aamma innuttaasut
peqataatillugit ingerlaavartumik
aserfallatsaaliornissaannik sulissuteqarnissaq
Nunaqarfiit taakku marluk aalisakkanik
tunitsiveqarnikkut suliarinneqqaarfeqarnikkullu
ineriartortinneqarnissaasa ingerlatiinnarnissaa

Tasiilap eqqaani nunaqarfinni Kuummiut anginersaavoq,
taanna Tasiilap avannamut kangianiippoq – Ammassallip
kangerluata kangiani.

Inoqarfimmi inuiaqatigiit ilisarnaataat uani
aaneqarsinnaavoq: kuumiut_kal_ny.pdf (2 MB)

Kuummiut pingaarnertut iluseq

Pingaarnertut iluseq

Inissiaqarfiit

2011mi januaarip aallaqqaataani nunaqarfimmi najugaqavissut
340pput. Taamaalilluni Kuummiut immikkoortumi nunaqarfinnit
annersaavoq. Ukiunili kingullerni inuttussutsimigut
appariartorfiuvoq naatsorsuutigineqarporlu
taamaaginnanngikkuni inuttussuseq aalaakkaanerulissasoq.

Inissiat 99iupput, taakkunannga 35t inoqanngillat, tassalu 35
%ii. Nunaqarfiup qeqqata avannaani kangianilu inissiat
inissisimapput umiarsualivimmut immikkoortunullu
ataatsimoorussanut attaveqarluarlutik.

Inuttussutsikkut aamma inuussutissarsiornikkut ineriartorneq
tunngavigalugit kommunalbestyrelsimit Kuummiuni
nunaminertanik nutaanik inissianut siunertalinnut
atugassiisoqarnissaa pisariaqanngitsoq nalilerneqarpoq.
Piffissami pilersaarusiorfiusumi inissianik pitsanngorsaanerit,
ingitserinerit inissianillu allatut ilusilersuinerit – innuttaasut
peqataatillugit – ingerlanneqassapput.

Ataatsimoorussaqarfiit

Kuummiut nunatamigut immikkuullarissuunerata
oqaluttuarisaanikkullu ineriartornerata kinguneraa nunaqarfiup
ataatsimoorussaqarfiisa siammasissumik inissisimanerat –
taamaattorli amerlanerit nunaqarfiup kangimut kimmullu
aqqutaanut atapput. Umiarsualiviup avannannguani pisiniarfik,
allakkerivik, kommunip allaffia innaallagissiorfillu inissisimapput.
Kangianiipput katersortarfik, ungdomsklubbi qatserisarfillu.
Atuarfik atuagaateqarfillu nunaqarfiup avannamut kitaaniipput. 

Allanngutsaaliugassatut soqutigisat 

Nunaqarfimmi arlalinnik illunik pisoqqanik illoqarpoq, ilaatigut
atuarfik oqaluffiuutigisoq 1914imeersoq. Illunik illukunilluunniit
allanngutsaaliugassanik nalunaarsugaqanngilaq.

Inuussutissarsiuteqarfiit

Kuummiuni nunap immikkoortuani aalisakkeriviit anginersaat
NUKA A/Simit ingerlanneqartoq ippoq. Nioqqutissiarineqartut
amerlanerpaartaat Sermiligaami piniartunit tunisaapput.
Tunisassiorfik ukiuni kingullerni piffissap ilaani
uninngatinneqartarpoq aalisarnerup annikillisimanera 
pissutigalugu.

Kuummiut aamma Sermiligaaq peqatigiillutik aalisarnerup iluani
periarfissaqarput Kuummiuni peqassuseq tunitsiveqarsinnaanerlu
tunngavigalugit – Kommunalbestyrelsimit nunaqarfiit taakku
marluk aalisakkanik tunisinermut suliarinneqqaarnermullu
qitiutinneqarnissaat kissaatigineqarpoq. 

Angallannermut, teknikkimut avatangiisimullu
tunngasut

Helistop nunaqarfiup kangiani inissisimavoq.

Aqquserngit aqqusineeqqallu 2,6 kilometeritut
isorartussuseqarput.

Nunaqarfik nunaqarfiup qiterpasissuani inissisimasumit
innaallagissiorfimmit innaallagissamik pilersorneqarpoq.

Imermik pilersuineq nunaqarfiup avannaani tatsimit erngup
aqqutaatigoortillugu pivoq ukiumilu imermut tanki
imertarfigineqarsinnaasoq atorneqartarpoq. Taseq imeqarfiusoq
kaajallallugu pallinneqaqqusaannginneranut killeqarfeqarpoq.

Tankeqarfillu atuuttoq kaajallallugu aamma 50 meterit
missiliorlugit palleqqusaannginneranut killeqarfiit
aalajangersarneqassapput.

Imikoorut qasertoq nunamut kuutsinneqartarpoq. Nunaqarfiup
kujammut kangiani anartarfilerinermut aaqqissuisoqarpoq
eqqaavittalimmik. Tassani igitat ikuallaaveqartinneqarput.

Kuummiut umiarsualivii tassaapput nunaqarfiup umiarsualivia
tunisassiorfiullu eqqaani umiarsualivik. 

Kulusuk

Kommunalbestyrelsip piffissami pilersaarusiorfissami suliassai:

Innuttaasut peqataatinnerisigut inissianik iluarsaanerup
ingerlaavartumillu aserfallatsaaliuinerup sulissutiginissaa
Nunaqarfiup qeqqata katersuuffittut
atorneqarsinnaalernissa nunaminertanik nutaanik
siunissami ataatsimoorfiusunik inissiinikkut
Imeqarfiup ernganik mingutsitsisoqarsimasinnaaneranik
misissuinerup aallartisarnissaa, imeqarfik mittarfiup
Kulusuullu akornanni inissisimavoq

Kulusuk qeqertap kujataata tungaani inissisimavoq.
Mittarfeqarnermigut Kulusuk Kalaallit Nunaata nunarsuullu
sinneranut attaveqartitsisuuvoq. Assartuussinermut
isumalioqatigiissitap 2011mi isumaliutissiissutaani mittarfiup
Kulusumiit Tasiilamut nuunneqarnissaa inuiaqatigiit
aningaasaqarnerat eqqarsaatigalugu imminut akilersinnaasutut
nalilerneqarpoq. Nuussineq nunaqarfiup inissisimaneranik
allannguissaaq, nunallu immikkoortuani nunaqarfiit allat
assigalugit nunaqarfittut inissisimanerulissaaq.

Kulusuk isumaqarpoq ”naajaaqqat”.

Inoqarfimmi inuiaqatigiit ilisarnaataat uani
aaneqarsinnaavoq: kulusuk_kal_ny_2.pdf (1.2 MB).

Kulusuk pingaarnertut iluseq

Pingaarnertut iluseq

inissiaqarfiit

2011p aallartinnerani nunaqarfimmi najugaqavissut 267iupput,
piniariartarfimmiittut ilanngullugit. Ukiuni kingullerni
inuttussutsimigut appariartorfiuvoq naatsorsuutigineqarporlu
taamaaginnanngikkuni inuttussuseq aalaakkaanerulissasoq.

Ilaqutariinnut ataatsinut illut 152iupput, taakkunannga 20t
inoqanngitsut, tassalu 13 %it.

Nunap ilusaata kujammutkangimut avannamut kimmullu
appariarneratigut nunaqarfik avinneqarpoq.

Inuttussutsikkut aamma inuussutissarsiutitigut ineriartorneq
tunngavigalugu kommunalbestyrelsimit nalilerneqarpoq, aamma
inissiaqarfissatut atugassanngortillugit pigineqareersut akornanni
suli sanaartorfissaqareernera pissutigalugu,
Kommunalbestyrelsimit nalilerneqarpoq Kulusumi inissiaqarfittut
siunertalimmut nunaminertamik atugassiisoqarnissaa
pisariaqartinneqanngitsoq.

Inissiat iluarsaanneqarnissaat aserfallatsaaliorneqarnissaallu
kissaataavoq – innuttaasunik peqataatitsinikkut.

Immikkoortut ataatsimoorussat

Umiarsualiviup eqqaani nunaqarfiup qiterpasissuaniittut aamma
qoorortaq siunertanut ataatsimoortussanut
atugassanngortitaapput. Umiarsualivimmut qaninnerullutik ipput
pisiniarfik, lagerit, qerititsivik, allakkerivik, banki aamma
tankeqarfik, kujammut kangianiillutik peqqissaasoqarfik,
kommunip allaffia, innaallagissiorfik aamma atuarfik. Illu
sullissivik, qatserisarfik oqaluffillu umiarsualiviup avannamut
kitaaniipput.

Allanngutsaaliugassatut soqutigisat

Kulusummi 1909mi atuarfik oqaluuffiuutigisoq sananeqarpoq.
Nunaqarfimmi eqqaaniluunniit illunik illukunilluunniit
allanngutsaaliugassanik misissuisoqanngilaq.

Angallannermut, teknikkimut avatangiisimullu
tunngasut

Mittarfik nunaqarfiup kangiani 3 kilometerit missaannik
ungasitsigisumi inissisimavoq.

Kulusuk mittarfimmut atortuinullu kangimoortumik 2 kilometerit
missiliorlugit takitigisumik aqqummik atassuteqarpoq. Aqqut
nunaqarfiup imeqarfianut immikkoortukkoorpoq taamatullu
aamma najugaqarfiup iluaniilluni. Qamuteralammik mittarfiup
Kulusuullu akornanni ingerlanermi imeqarfimmut killeqarfiup
iluatigut ingerlaneq pinngitsoortinneqarsinnaanngilaq.
Taamaattumik uuliamut tankinik immiineq imermut
imerneqartartumik mingutsitsisinnaanera
misissorneqartariaqarpoq, aamma, taamaattoqarsimappat,
ikiorsiissutaasinnaasunik misissuisoqartariaqarpoq taamatullu
uuliamik mingutsitsisoqassagaluarpat imermik pilersuinerup
attatiinnarnissaa pillugu periarfissarsiortoqartariaqarluni.

Aqqut aqqusineeqqaallu 3,5 kilometerit missaannik
isorartussuseqarput qaqqallu majuartarfii 25 meterit.

Kulusumi umiarsualivimmiipput nunaqarfiup umiarsualivia aamma
umiarsualivimmut atasoq tunisassiorfik. Nunaqarfiup
umiarsualivia 2,5 meterinik talittarfeqarpoq 2,5 meterinik
itissusilimmi.

Umiarsualiviup allineqarnissaa massakkut pilersaarutaanngilaq.

Ataatsimoorussassat nutaat qiterpasissumi inissinneqassapput,
taamaalilluni nunaqarfiup qeqqa nunaqarfimmi katersuuffittut
inissisimalissammat.

Inuussutissarsiuteqarfiit

Kulusuk immikkoortumi nunaqarfinnit anginersaavoq, Kulusuullu
qanittuani mittarfeqarneratigut ineriartortitassat pillugit immikkut
iluaqutissaqarpoq, sanalukkanut takornariaqarnermullu
atatillugu. Mittarfik Tasiilamut nuunneqassagaluarpat Kulusuk
taakku pillugit iluaqutissaqarunnaassaaq. 

Nunaminertat ataatsimoorussat sanaartorfiunngitsut aamma
nunaminertat sukisaarsarfiusut

Iliveqarfitoqqat pigiinnarniarneqarput taamaattumillu iliveqarfik
nutaaq peqatigalugu nunaminertamut sanaartorfiunani
ataatsimoorussaqarfiusumi inissinneqarlutik.

Pingaarnertut  ilutsimi nunaqarfiup killeqarfiani aamma
nunaqarfimmut killeqarfiup nunaminertai qanittumi
sukisaarsaarfittut atugassanngortinneqarput.

Sikunut tunngatillugu umiarsualivik inissinnerlutaavoq.
Ungasinnerusoq isigalugu taamaattumik nutaamik sikunut
tunngatillugu pitsaanerusumik inissitamik
umiarsualiviliortoqarnissaa kissaatiginarpoq.

Kulusuup mittarfiata eqqaani 30 meterit missaannik takitigisumik
talittarfeqarpoq 4 meterit missaannik tamanna ititigivoq.

Nunaqarfik nunaqarfiup qiterpasissuani inissisimasumit
innaallagissiorfimmit innaallagissamik pilersorneqarpoq.
Innaallagissiorfik piffissami pilersaarusiorfiusumi allineqarnissaa
pisariaqartinneqanngilaq.

Imermik pilersuineq nunaqarfiup kangiani tatsimit pivoq, erngup
aqqutaatigut aamma ukiumi imermut tankimit imertartarfilimmit.
Taseq imeqarfik kaajallallugu pallittaalisamik killeqarfeqarpoq.

Kulusuk tatsip imeqarfiup kitaani inissiaqarfeqarpoq,
imikoorutillu tassanngaanniit imeqarfimmut kuutsinneqarnera
ajornartorsiutaavoq. Ajornartorsiut taanna piffissap
pilersaarusiorfiusup uliani iluarsiivigineqassaaq.

Aamma tankeqarfiup pioreersup eqqaa 50 meterit missiliorlugit
killeqarfilerlugu aalajangersarneqassaaq.

Imikoorut qasertoq nunamut kuutsinneqartarpoq. Eqqakkanut
anartarfilerinermilu aaqqissuussinerit eqqaavittalerlugit
pigineqarput.

Tiniteqilaaq

Kommunalbestyrelsip piffissami pilersaarusiorfissami suliassai:

Innuttaasut peqataatinnerisigut inissianik iluarsaanerup
ingerlaavartumillu aserfallatsaaliuinerup sulissutiginissaa
Nunaqarfiup qeqqata katersuuffittut
atorneqarsinnaalernissa nunaminertanik nutaanik
siunissami ataatsimoorfiusunik inissiinikkut

Nunaqarfik qeqertaasami Tiniteqilaami inissisimavoq,
Ammassallup avannamut kitaani, Sermiligaap kangerluata
Ikkaasagitivap naapiffiaanni.

Tiniteqilaaq isumaqarpoq ikerasammi tinittumi
imartaaruttartoq.

Inoqarfimmi inuiaqatigiit ilisarnaataat aaneqarsinnaavoq
uani: tiniteqilaaq_kal_ny.pdf (3 MB)

Tiniteqilaaq pingaarnertut iluseq

Pingaarnertut iluseq

Inissiaqarfiit 

2011p aallartinnerani aalajangersimasumik najugallit 124upput
inuit piniariartarfimmiittut ilanngullugit. Ikiut kingulliit ingerlanerini
inukilliartorpoq taamaaginnarnissaalu ilimagineqarluni, imaluuniiit
aalaakkaanerulernissaat pisinnaalluni.

Inissiat 71iupput taakkunannga 12it inoqaratik. Inissiat
ataatsimoorussaqarfinnut qanillutik nunaqarfiup qeqqata nalaani
inissisimapput.

Inuttussutsikkut aamma inuussutissarsiutitigut ineriartorneq
tunngavigalugu kommunalbestyrelsimit nalilerneqarpoq, aamma
inissiaqarfissatut atugassanngortillugit pigineqareersut akornanni
suli sanaartorfissaqareernera pissutigalugu,
Kommunalbestyrelsimit nalilerneqarpoq Tiniteqilaami
inissiaqarfittut siunertalimmut nunaminertamik
atugassiisoqarnissaa pisariaqartinneqanngitsoq.

Inissiat iluarsaanneqarnissaat aserfallatsaaliorneqarnissaallu
kissaataavoq. Kommunip inissiaatai pioreersut utoqqarnut
naleqqussarlugit iluarsaanneqassapput.

Immikkoortut ataatsimoorussat

Kommunimi ataatsimoorussat immikkoortuni marlunni
inissisimapput. Immikkoortumi siullermiipput umiarsualiviup
eqqaani pisiniarfik, qui, allakkerivik, banki, tarajorterivik.
Gassiisivik tankeqarfillu. Immikkoortup aappaaniillutik
umiarsualiviup avannaa t́ungaani atuarfik, oqaluffik, illu
sullissivik, katersortarfik qatserisarfillu.

Ataatsimoorussassat nutaat qiterpasissumi inissinneqassapput,
taamaalilluni nunaqarfiup qeqqa nunaqarfimmi katersuuffittut
inissisimalissammat.

Inuussutissarsiuteqarfiit

Tiniteqilaami Isortumilu inuussutissarsiornikkut puisinik piniarneq

Nunaminertat sanaartorfiunngitsut
nunaminertallu sukisaarsarfiit

Iliveqarfitoqqat pigiinnarneqarnissaat kissaatigineqarpoq,
iliveqarfillu nutaaq peqatigalugu nunaminertamut
sanaartorfiunngitsumut inissinneqarlutik.

Nunaminertat ilutsip pingaarnerup killeqarfiata aamma
nunaqarfimmut killeqarfiup eqqaaniittut qanittumi
sukisaarsarfittut atugassanngortinneqarput.

Allanngutsaaliugassatut soqutigisat

Tiniteqilaaq asimioqarfitoqaavoq. Nunaqarfiup avannata
tungaani helistopip avannaani illukoqarpoq issunit ujaqqanillu
sanaamik. Illunik illukunilluunniit allanik allanngutsaaliugassanik
imaluunniit oqaluttuarisaanermut soqutiginaatilinnik annerusumik
peqanngilaq.

Angallannermut, teknikkimut avatangiisimullu
tunngasut

Helistop nunaqarfiup avannaani inissisimavoq.

Tiniteqilaap 1 kilometerit missaannik aqquserngata nunaqarfiup
atuuffiinut pitsaasumik aqquteqarnissaa qulakkeerpaa.

Nunaqarfik umiarsualiviup eqqaani innaallagissiorfimmiit
innaallagissamik pilersorneqarpoq. Innaallagissiorfiup piffissami
pilersaarusiorfiusumi allilerneqarnissaa pisariaqarsimanngilaq.

Imermik pilersuineq nunaqarfiup avannaani tatsimit, erngup
aqqutaatigut aamma ukiumi imermut tankimit
imertarfigineqarsinnaasumit pivoq. Taseq imeqarfik
pallitsaalillugu killeqarfeqarpoq.

Imikoorut qasertoq nunamut kuutsinneqartarpoq. Eqqakkanut
anartarfilerinermullu aaqqissuussaqarpoq eqqaavittalimmik.

tamanut tunngaviuvoq.

Nunaqarfinni tunisassiorfeqalernissaanut aamma puisit amiinik
mersortarfeqarnissamut periarfissat takkutissagaluarpata taakku
Isortumi aamma Tiniteqilaami inissinneqartariaqarput.

Umiarsualivik talittarfeqarpoq 8 meterinik takissusilimmik.
Immap itissusia nalinginnasumik 4 meteriuvoq.

Isortoq

Kommunalbestyrelsip piffissami pilersaarusiorfissami suliassai:

Puisit amiisa tunineqartarnerinut
suliareqqaartarneranullu periarfissanik
pitsaanerulersitsinissamik sulissuteqarnissaq
Nunaqarfiup qeqqata katersuuffiuneranik
nukittorsaaneq ataatsimoorussat nutaat qiterpasissumut
inissinneqarnerisigut

Isortoq Sermiligaap kangerluata kujammut kitaani
inissisimavoq tamaanilu nunaqarfinni kujasinnerpaajulluni.
Peqatigalugu Tasiilap eqqaani nunaqarfinni minnersaavoq.

Isortoq isumaqarpoq imeq/imaq isortoq/qasertoq.

Inoqarfimmi inuiaqatigiit ilisarnaataat aaneqarsinnaavoq
uani: isortoq_kal_ny_060912.pdf (2.4 MB)

Isortoq pingaarnertut iluseq

Pingaarnertut iluseq

Inissiaqarfiit

2011p aallartinnerani nunaqarfimmi 91it najugaqarput,
piniariartarfinni inuit ilanngullugit. Ukiut kingulliit ingerlanerini inuit
ikiliartorput taamaaginnarnissaalu ilimagineqarluni.

Inissiat 51iupput taakkunannga 27t inoqaratik, tassalu 53 %
ii. Inissiat ajorisassaanngillat.

Inissiat nunaqarfiup qiterpasissuani ataatsimoorussanut qanittuni
inissisimapput.

Inuttussutsikkut aamma inuussutissarsiornikkut ineriartorneq
tunngavigalugit kommunalbestyrelsimit Kuummiuni
nunaminertanik nutaanik inissianut siunertalinnut
atugassiisoqarnissaa pisariaqanngitsoq nalilerneqarpoq.

Piffissami pilersaarusiorfiusumi inissianik pitsanngorsaanerit,
ingitserinerit inissianillu allatut ilusilersuinerit – innuttaasut
peqataatillugit – ingerlanneqassapput.

Immikkoortut ataatsimoorussat

Nunaqarfimmi ataatsimoorussat immikkoortumi umiarsualiviup
eqqaaniittut tassaapput pisiniarfik, qui, allakkerivik, banki,
tarajorterivik, gassiisivik tankeqarfillu. Umiarsualiviup
avannannguaniipput atuarfik, oqaluffik, illu sullissivik,
katersortarfik qatserisarfillu.

Ataatsimoorussat nutaat qiterpasissumi inissinneqassapput
taamaalilluni tamana nunaqarfimmi katersuuffittut
inissinneqassammat.

Inuussutissarsiuteqarfiit

Isortumi puisinik piniarneq annerusumik inuussutissarsiutitut
tunngaviuvoq. Illumi sullissivimmi nannut amiinik tigusineq
periarfissaqarpoq. Kommunalbestyrelsimit kommunimi piniartut
tunitsiveqarsinnaanerinut suliarinneqqaarfissaqarnerinullu
periarfissanik pitsaanngorsaanissaq sulissutigiumaneqarpoq.
Tassunga atatillugu Kommunalbestyrelsip Namminersorlutik
Oqartussat suleqatigalugit puisit amiisa suliarineqarnerinut

Nunaminertat sanaartorfiunngitsut
nunaminertallu sukisaarsarfiit

Iliveqarfitoqqat pigiinnarneqarnissaat kissaatigineqarpoq,
iliveqarfillu nutaaq peqatigalugu nunaminertamut
sanaartorfiunngitsumut inissinneqarlutik.

Nunaminertat ilutsip pingaarnerup killeqarfiata aamma
nunaqarfimmut killeqarfiup eqqaaniittut qanittumi
sukisaarsarfittut atugassanngortinneqarput.

Allanngutsaaliugassatut soqutigisat

Nunaqarfimmi eqqaaniluunniit illunik illukunilluunniit
allanngutsaaliugassanik misissuisoqanngilaq.

Angallannermut, teknikkimut avatangiisimullu
tunngasut

Helistop nunaqarfiup avannaani inissisimavoq.

Assartuinermut umiarsualivimmiit aqquteqarpoq, taanna
innaallagissiorfimmut, imeqarfimmut, allaffimmut, illumik
sullissivimmut, atuarfimmut, iliveqarfimmut aamma
ikuallaavimmut attaveqaataavoq. Taassuma saniatigut
nunaqafiup kitaani inissianut assartuinermut aqquteqarnissaa
pisariaqartinneqarpoq.

Nunaqarfik umiarsualiviup eqqaani innaallagissiorfimmiit
innaallagissamik pilersorneqarpoq. Innaallagissiorfiup piffissami
pilersaarusiorfiusumi allilerneqarnissaa pisariaqarsimanngilaq.

Imermik pilersuineq nunaqarfiup avannaani tatsimit, erngup
aqqutaatigut aamma ukiumi imermut tanki 1.400 m3imit
imertarfigineqarsinnaasumit pivoq. Taseq imeqarfiusoq
pallitsaalillugu killeqarfeqartinneqarpoq.

Imikoorut qasertoq nunamut kuutsinneqarqarpoq. Eqqakkanut
anartarfilerinermilu aaqqissuussaqarpoq inissalimmik
eqqaavittalimmillu.

periusissanik ineriartortitsinissaq sulissutigissavaat.

Puisit amiinik suliarinninnissamut mersotarfeqalernissamullu
nunaqarfinni periarfissaqalissappat taamattut siullermik Isortumi
Tiniteqilaamilu inissinneqartariaqarput.

Paamiut

Paamiut piffissami 2000miit 2011p tungaanut 16 %imik
inukilleriarpoq. Taamaalillunilu 2011mi illoqarfimmi inuit 1.596
iupput. Illoqarfiup innuttaasut illoqarfimmiitiinnarnissaat pillugu
assut unammilligassaqarpoq, pilersaarusiornerullu
ingerlateqqinnerani eqqartorneqassaaq illoqarfimmiit nuuttut
qanoq ikilisinniarneqassanersut. Inuttussutsikkut 1980ikkut
qiteqqunnerini amerlanerpaaffeqarpoq, tamatumalu kingorna
ikiliartuinnarsimallutik. Inuttussutsimigullu appariartuinnarnissaa
ilimanarsinnaavoq. Aappaatigulli Paamiut illoqarfiuvoq
ajornartorsiuteqartoq, aammali isumalluarnartoqarpoq
inuussutissarsiornerup takornariaqarnerullu iluani
ineriartortitassaqqissut periarfissaalerneri ilutigalugit.

Immikkoortut taakku illoqarfiup ineriartortinneqarnissaanut
periusissamik, qulequttanik Paamiunilu qitiutinneqartussanik
imaqarpoq.

Inoqarfimmi inuiaqatigiit ilisarnaataat aaneqarsinnaavoq uani: 
 paamiut_kal_final.pdf (2.8 MB)

Patajaallisaaneq periarfissallu nutaat

Kommunalbestyrelsip piffissami pilersaarusiorfiusumi
suliassaa:

Illoqarfiup ineriartortinnissaanut periusissaq
patajaallisaanermik, pitsaassuseqareersunik
nukittorsarnerinik aamma periarfissanik nutaanik
ineriartortitsinermik tunngaveqartoq sulissutigissallugu

Patajaallisaaneq periarfissallu
nutaat

Paamiut 1980ikkut qiteqqunneranni inuttunerpaajuvoq
kingornalu inukilliartuinnarsimalluni. Ullumikkut illoqarfik
1.600t missaannik inoqarpoq. Ukiuni kingullerni 10ni
illoqarfik inukillipiloorpoq, annerusumik kujammut nutsertut
tullertullu Nuummut avannarpasinnerusumullu nutserneq
pissutaalluni. Ataatsimut isigalugu ingerlalluaqqilernissaq,
tulluusimaaruteqaleqqinnissaq kinaassuseqarnerlu
unammilligassapput aamma imaani suliffissuit nutaamik
illoqarfimmut periarfissaasinnaasut pitsanngorsarnissaat.
Illoqarfimmik piujuartitsineq eqqarsaatigalugu
ineriartortitsinissamut periusissaq unammilligassanik
taakkuninnga tunngaveqarpoq.

Periusissami uku ataatsimoortillugit qitiutinneqassapput:

Patajaallisaaneq – annerusumik illoqarfiup ilaani
iluarsaanikkut uummarissaanikkullu, inissiat
inuttussutsimut naapertuuttuutikkumallugit
Pitsaassutaareersunik nukittorsaaneq – kulturikkut
kingornussat, immikkoortunillu allanngutsaaliuineq
sukisaarsarfeqarnerlu qitiutillugit
Periarfissanut nutaanut upalungaarsimaneq –
umiarsualivimmi inuussutissarsiutinut periarfissanik
nutaanik pilersaarusiornikkut, angallannermut tunngasut
ilanngullugit

Tamanna tunngavigalugu qulequttat immikkoortullu
qitiutinneqartut, pilersaarusiorfissami aggersumi
ilanngunneqartussat, toqqartorneqarput.

Pingaarnertut iluseq: Titarnerit aappalaartut: illoqarfiup
immikkoortui, titarnerit tungujortut: inuussutissarsiutinut
nunaminertat, titarnerit qorsuit: qaqqat qorsuit nuui,
tikkuut qorsuk: nunap qorsuttaa, titarneq
qernertoq:immikkoortut allanngutsaaliugassat

Sammisat

Immikkoortumi uani sammisat arlallit, ataatsimut isigalugu
illoqarfimmut sunniuteqartussat nassuiarneqarput.

Nunaannaq

Kommunalbestyrelse pilersaarutip ingerlanneqarnerata nalaani
imaaliorniarpoq:

Asimi nunaminertanik pilersaarutaanngitsumik atuineq
akiorniarlugu
Qulakkiissallut Namminersorlutik Oqartussat asimi
soqutigisaasa pilersaarusiornermut atatillugu
isumagineqarnissaat

Kommuneqarfiup kommunimut pilersaarut maanna
tunngavigalugu asimi pilersaarusiornermut oqartussaaneq
tiguvaa. Uani annertunerusumik atuarit.

 

Nunaannaap immikkoortui

Nunap immikkoortua, Nerutusoq Avannarleq, Paamiut
eqqaanni (nunap immikkoortua K4) iluaraliorfissatut aamma
assarsiorfiliorfissatut immikkoortinneqarpoq.

Nunap immikkoortuisa sinneri illoqarfiup Paamiut avataaniittut
aamma matuma siuliani nunap immikkoortua iluaraliorfissatut
aamma assarsiorfiliorfissatut immikkoortinneqartoq,
kommunimut pilersaarummi nuna immikkoortuisut
illuliorfineqartussaanngitsutut toqqarneqarput:

 Nunap immikkoortui illoqarfimmit Paamiuniit
kilometerit tallimat iluanni ungasissuseqartutut soorlu
matuma siuliani nunap immikkoortua iluaraliorfissatut
aamma assarsiorfiliorfissatut immikkoortinneqartoq,
kommunimut pilersaarummi nunap immikkoortui
atorneqartussaanngitsutut immikkoortinneqarput (nunap
immikkoortua O1). Nunap immikkoortui
atorneqartussaanngitsutut immikkoortinneqartut
tassaapput nunap immikkoortui innarlerneqanngitsut
imaluunniit innarlerneqanngingajattut
illuliorfigineqanngitsut aamma sanaartorfigineqanngitsut.

Nunap immikkoortuisa sinnerit nunatut
atorneqanngitsutut toqqarneqarput (nunap
immikkoortua O2)

Qorsooqqinnersaqarfiit ilusaat

Kommunalbestyrelse pilersaarutip ingerlanneqarnerata nalaani
imaaliorniarpoq:

Illoqarfimmi sunngiffimmi orninneqartartunut
tunngatillugu ataatsimut pilersaarusiorneq

Illoqarfimmi sunngiffimmi
orninneqartartunut tunngatillugu
ataatsimut pilersaarusiorneq

 

Ataatsimoortumik sunngiffimmi orninneqartartunut
tunngasumik pilersaarusiortoqassaaq, nuna kuuk sinerlugu,
qarsinnerit arfineq marluk, illoqarfiup qeqqani eriagisassaq
aamma illoqarfimmi illuliorfigeqqusaanngitsut sinneri ataatsimut
nassuiaatigineqarltik nalilersorneqassallutik.

Qorsooqqinnersaqarfiit ilusaat

64 / 78 



Qiterisaqarfiit ilusaat

Kommunimut pilersaarutip illoqarfiup qitiusoqarfiata pioreersup
qitiusoqarfiup, kommuneqarfiup suliffiinut aamma ataatsimut
anguniakkanut pilersaarusiornera attatiinnarpaa. 

Qitiusoqarfik umiarsualivimmiit inissiat kujataanni nunaminertanut
atorneqanngitsunut isorartussuseqarpoq. Illoqarfiup
immikkoortua tamanna nunaminertanut pingasunut immikkut
ilisarnaateqartunut immikkoortinneqarsinnaavoq:

Umiarsualivitoqaq kuup paavata eqqaanni inississimasoq
tamaanipput illoqarfimmi illut allanngutsaaliukkat
amerlanersaat
Illoqarfiup immikkoortua angisooq pisiniarfilik inissiat
aamma kuup akornanni
Kimmut illoqarfiup immikkoortua pisortat suliffeqarfiisa
aamma atuarfiup eqqaa

Ataatsimut qitiusoqarfiup avataaniippoq illoqarfik tamaani
qorsooqqittoqarluni aamma qaqqaqarluni
illuliorfigineqanngitsunik.

 
Qiterisaqarfiit ilusaat

Angallannerup ilusaa

Kommunalbestyrelse pilersaarutip ingerlanneqarnerata nalaani
imaaliorniarpoq:

Paamiuni avannamut aamma kujammut angallannerup
qeqqata pitsanngorsarnissaa
Umiarsualivitoqqap eqqaani illoqarfiup
immikkoortuatatoqqissisimanarnerulernissaanik
periarfissanik misissuineq
Illoqarfiup kitaani inuussutissarsiutinut immikkoortup
pitsaanerusumik aqqusinikkut
attaatsimoortinneqalernissaanik periarfissanik
qulaajaaneq
Paamiuni pisuinnaat aamma sikkilertut
atatiinnarnissaannik ineriartornissaannillu
sulissutiginninneq

Angallanneq eqqarsaatigalugu Paamiunut ilisarnaataavoq
amerlasuut pisuinnaasarnerat aamma sikkilertuusarnerat,
ilisarnaatip tamatuma piuinnarnissaa kissaatigineqarpoq
aamma piffissami pilersaarusiorfiusussami
ineriartortinneqarusulluni.

Taamaattumik umiarsulivitoqqap eqqaata angallannikkut
iluarsaanneqarnissaata periarfissaqarnera piffissami
pilersaarusiorfiusussami misissorneqassaaq, taamatuttaaq
aqquserniornissaq illoqarfiup kitaata tungaani
inuussutissarsiuteqarfimmut toqqaannartumik
atassuteqalernissaq misissorneqassalluni.

Angallannerup ilusaa: Titarnerit aappalaartut: aqquserngit
pingaarnerit, toortarnernik aappalaartumik titarnilik:
atassuteqaataasinnaasoq

Inuutissarsiutit ilusaat

Kommunalbestyrelse pilersaarutip ingerlanneqarnerata nalaani
imaaliorniarpoq:

Umiarsualivimmi periarfissanik ingerlaavartumik
annertusaaneq aamma pitsanngorsaaneq
inuussitissarsiutini ingerlatsinissanut periarfissanut
ilanngullugu

Umiarsualivimmi
inuussutissarsiutinik
ingerlatsinissamut periarfissanik
ineriartortitsineq

 Maannakkut Paamiuni inuussutissarsiorneq aalisarnermik
inuussutissarsiuteqarnermut annertunerusumik attuumavoq,
tamannalu suli ineriartortinneqassaaq. Pilersaarusiornermut
sanilliullugu tamatuma kingunerissavaa ingerlaavartumik
umiarsualivimmi periarfissaasut siullertut
annertusarneqarnissaat aamma pitsaangorsarnissaat.

Siunissami inuussutissarsiornikkut periarfissat imaani
uuliasiornermik ingerlatsinermut attuumapput, tassa imaani
uuliamik qalluisoqarnissaannut atatillugu sullissilluni
ingerlatsinerit. Misissueqqaarnermut aamma uuliamik
qalluinermut atatillugu assersuutigalugu umiarsualivimmi inissat
annertuut pisariaqartinneqarput, lay down areasinik
(uninngatitsiviit) taaneqartartut. Paamiuni umiarsualivimmi
nunaminertanik nutaanik pilersitsinissaq periarfissaqarluarpoq
soorlu assersuutigalugu kangerliumanerup nunniorneratigut.
Tamatuma saniatigut soorunami aamma imaani uuliasiornermut
atatillugu inuussutissarsiutitigut periarfissat allat pilersinnaapput.

Paamiut periarfissaannut pingaaruteqarpoq imaani
uuliasiorsinnaanermut peqataanissamut, ingerlatsinissamut
Nuummi aamma / imaluunniit Paamiuni pilersitsinissaq qanoq
ittoq aalajangerneqassanersoq.

Eqqakkanik passussinermut tunngatillugu annertuumik
pisariaqartitsisoqarpoq aamma Paamiuni umiarsualivimmi
eqqakkanut nutaamik ikuallaaviliornissaq
periarfissaqarluarpoq, taamaattoqarneratigut  ikuallaavik
eqqakkanik umiarsuarmut assartorneqartunik
tigooraanissaminut periarfissaqassaaq.

Inuussutissarsiornermi ingerlatsinerit taakku maannakkut
tigussaasumik periarfissaanngikkaluartut kommunip
pilersaarusiorneranut atatillugu sillimaffigissallugit
pingaaruteqarput tulleriaarinermi aamma (siunissami
periarfissatut ) nunaminertanik atugassaqartitsinermi.

Inuussutissarsiornermut nunap
immikkoortui allat

 Illoqarfimmi inuussutissarsiornermut immikkoortut allat
mikinerit illoqarfiup kujasissuaniipput. Sumiiffik
annertunngitsoq kujammut kitaaniippoq anartarfiit imaannik
eqqaavimmut aqquserngata sinaaniilluni, sumiiffillu mikisoq alla
illoqarfiup avatingajaani kujammut kitaanut inississimavoq.
Kommunimut pilersaarummut atatillugu sumiiffik tamanna
teknikkikkut iluarsiivigineqarpoq nunaminertaq atorneqartoq
annikitsumik millillugu, tamaani manna tikillugu
annertusaasoqarsimanngilaq.

Titarnerit qernertut: aqquserngit pingaarnerit, qernertunik
toortarlugu titarnilik: umiarsualivittaassamut aqqutissaq,
tungujortoq taartoq (14): nunaminertat
inuussutissarsiuteqarfiusut, tungujortoq qaamasoq:
inuussutissarsiuteqarfissat (56)

Sumiiffiit eriagisassat

Illoqarfiup immikkoortuanut eriagisassanut ilaapput
nunasiaqarnermi illuliat aamma kuup paavani sumiiffiit
atorneqanngitsut. Illut pisoqaanerusut tamaaniittut sumi
inissisimanerat tunngavigalugu aamma isikkui pingasunut
illuliortarnermi ileqqunut immikkoortinneqarsinnaapput:

Umiarsualiviup eqqaani quersuit aamma talittarfimmut
attuumasut tunisassiorfiit (B15, B30, B54, B56, B
61, B63 aamma B68)
Nunasiaatillit illuliaat siulliit taakkununnga ilaapput
handelip illuutai aamma pisiniarfik siullerpaaq kuup
kujataata tungaani qattuninnguamiittoq (B7, B10, B17,
B19, B38 aamma B55)
Illoqarfiup immikkoortua killinganiittoq tassaniillutik
oqaluffik, ajoqersuiartortitap illua aamma palasip illua
aammattaaq illut ataasiakkaat nammineq sanaajusimasut
(B83, B85, B86, aamma B406)

Illoqarfiup immikkoortua eriagisassaq ataatsimoortoq
aammattaaq piffissami pineqartumi qitiutinneqartussatut
toqqarneqarpoq, immikkoortiterneqaqqillunilu suliassap
tamatuma ilaatut.

Tamakku saniatigut illut ataasiakkaat eriagisassanut
toqqarneqarsimasut tassaapput: B5, B93, B94, B95, B
96, B401 aamma B402

Kulturikkut kingornussanik qitiutitsineq: Titarneq
aappalaartoq: immikkoortoq allanngutsaaliugassaq,
sanaartukkat aappalaartut: illut allanngutsaaliugassat

Illoqarfimmi immikkoortortat qitiutinneqartut

Kommunalbestyrelsi pilersaarutip ingerlanneqarnerata nalaani
imaaliorniarpoq:

Illoqarfiup qeqqanik oqaluttuassartalimmik
allanngutsaaliuinermik pilersaarusiornermik
ingerlatitsiinnarnissaq
Paamiuni inissianik illutai aamma ineqarfitsigut
isumaginninneq tunngavigalugit ataatsimoortumik
aallartitsinissamik salliutitsineq Paamiuni suliniummut
PaamiutAsasaramut tapertaasumik

Qitiutinneqartut pingasut

 

Qitiutinneqartut tassapput nunap immikkoortui
aalajangersimasut, tassani ineriartortitsinissaq
oqaluuserisassaneereerpoq aamma kommuneqarfimmit
nalilerneqarpoq kommunimut pilersaarutissami immikkut
pilersaarusiornissamut qitiutitsisoqarnissaa pisariaqarluni.
Qitiutinneqartut illoqarfimmut ataatsimut pilersaarusiornermut
aallaaveqarput. Qitiutineqartut makku toqqarneqarput:

1.  Umiarsualivitoqaq – allanngutsaaliuineq qitiutillugu
2.  Ingitserineq aamma “uummarissaaneq” – inissiat eqqaat

qitiutillugu.
3.  Illoqarfiup qeqqanik kusassaaneq

Umiarsualivitoqqap suliarineqarnera aallartinneqareerpoq,
immikkoortut allat suliarineqarnerat piffissap pineqartup
ingerlanerani aallartinneqassapput.

Umiarsualivitoqaq

Kommunalbestyrelse pilersaarutip ingerlanneqarnerata nalaani
imaaliorniarpoq:

Illoqarfiup qeqqanik oqaluttuassartalimmi
allanngutsaaliuineq tunngavigalugu pilersaarusiornerup
ingerlateqqinnissaa, Umiarsualivitoq aamma kuuk

Illoqarfiup qeqqani
oqaluttuassartalimmik
allanngutsaaliuineq

Umiarsualivimmi illut oqaluttuassartallit Paamiut
oqaluttuarisaaneranut pingaaruteqarput. Oqaluttuarisaanermut
tunngatillugu illoqarfiup immikkoortuata tamassuma kolonip
illoqarfinngoriartorluni ineriartornera ilisarnarsitippaa.
Taamaattumik suliaq mannakkut ingerlanneqartoq illoqarfiup
eqqanik oqaluttuassartalimmik allanngutsaaliuineq,
Umiarsualivitoqqamik aamma kuummi taassumalu paavanik
ingerlateqqinneqassaaq.

Illoqarfiup qeqqata oqaluttuassartallip
allanngutsaaliorneqarnissaanut oqaatsit pingaarnerit tassaapput
qanga, tulluusimaarneq aamma kinaassuseq tamatumunngalu
ilutigitillugu takornariaqarnermut periarfissat qitiutinneqarput.

Suliami anguniagaq pingaanerusoq tassaavoq illoqarfimmi
aamma ineqarfinni orniginartumik avatangiiseqarnissaq,
taamaaliornikkut illoqarfiup pitsaasumik ineriartornissaa
tapersersorneqassammat, tamatumunnga ilanngullugu Paamiuni
umiarsualivitoqqap pitsanngorsarnissaanik aamma
allanngutsaalineqarnissaanik kissaatigisaqarneq,
taamaaliornikkut illoqarfiup oqaluttuarisaanera aamma
ilisarnaataa ersersinnialugit.

Umiarsualivitoqqamik ineriartortitsinerup avatangiisit
assigiinngitsut pitsanngorsassavai, soorlu umiarsualivimmi
imarsiornermut tunngasut, nunasiaatillit sanaartugaat,
narsaamaneq, nuannattarfik aamma tamatuma eqqaani
sanaartukkat.

Illoqarfiup qeqqanik kusassaaneq

Kommunalbestyrelse pilersaarutip ingerlanneqarnerata nalaani
imaaliorniarpoq:

Sulissutigissallugu Paamiut illoqarfiata qeqqata
kusassarneqarnissaa inissiani blokkini ineqartunik
isumaginninnermik suliniutitut Paamiut Asasara
aallaavigalugu

Paamiuni qitiusoqarfik avannamut blokkinik killeqarpoq,
kujammut Umiarsulivitoqqamik aamma kuummik.
Qitiusoqarfimmiipput pisortat suliffeqarfii kangimut atuarfik
tamaani qitiulluni, tamaaniipput aamma pisiniarfiit kiisalu illut
assigiinngitsut kitaanillutik. Illoqarfiup immikkoortuani tamaani
nunaminertat atorneqanngitsut ilisarnaataapput.

Piffissami aggersumi illoqarfiup immikkoortuani tamarmi
kusassaanissaq sulissutigineqassaaq, tamatumani
allaavigineqassaaq sumiiffimmi malunnaatillit assigiinngitsut.
Tamatumunnga ilutigitillugu illoqarfiup qeqqata aamma inissiat
avannamut Umiarsualivitoqqamut aamma kuuk sinerlugu
qorsooqqittoqarfimmut atalernissaat qitiutinneqassaaq.
Sulinermi qitiutinneqarniarput nunaminertat aneersuartarfiit
pitsanngorsarnissaat aamma tamatuma aqquteqarnerata
pitsanngorsarneqarnissaa. 

Inissianik inuummarissaaneq

Kommunalbestyrelse pilersaarutip ingerlanneqarnerata nalaani
imaaliorniarpoq:

Paamiut qeqqanni inissianik aamma inissiaqarnikkut
isumaginninnermik pilersitsinissap sulissutiginissaa
Namminersorlutik Oqartussat suleqatigalugit

Paamiut qeqqata ilaata
“inuummarissarneqarnissaa”

Paamiuni inissiat blokkersuit amerlasuut inoqanngitsut,
aserfallakkiartortut illoqarfimmik aserfallakkiartortumik
aamma toqqissisimanngitsumik pisariaqanngitsumik
ersersitsipput. Misilittakkat takutippaat aserfallakkiartortunik
aamma nungujartortunik illoqarfiit immikoortuinik
ajornartorsiuteqaneq illoqarfiit ineriartornissaannut
pitsaanngitsumik sunniuteqartartoq.

Kommunimut pilersaarummi siunniunneqarpoq Paamiut
qeqqanni inissianik ingitserinissaq  aamma inissiaqarnikkut
isumaginninnermik ineriartortitsinissaq immikkut aamma
annertuumik pingaartinneqartoq tamanna ingerlanneqassaaq
Namminersorlutik Oqartussat suleqatigalugit aamma
suliniummut PaamiutAsasaramut ataqatigiissaarneqarluni.
Pilersaarummi ilaatigut ilaapput inissianik (inoqanngitsunik)
ingitserinissaq.

Pilersaarutip siunertaraa:

Tassa illoqarfimmi tulluusimaarnerup aamma ilisarnaatip
pigileqqinneqarnissaa
Tassa angissutsini naleqquttoq pigileqqissagaa
Tassa illoqarfiup qeqqa “inuummarissaqqinneqassasoq”
Tassa illoqarfiup siunissami ineriartornissaanut imminut
nammassinnaanerusumik pilersitsisoqarnissaa

Immikkoortut ilai

Kommunimut pilersaarut 19962011mi Paamiut kommuniani
kingornalu kommunimut pilersaarummut tapiliussami
immikkoortut ilaanut pingaarnertut aalajangersakkat
ingerlateqqiinnarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Immikkoortut ilaanik killeqarfilersuineq arlalitsigut
allanngortinneqarpoq, marlunnut qulequttanut
ataatsimoortinneqartunik:

Immikkoortut qitiutinneqartutut toqqakkat akorngisa
iluarsiivigineqarnissaat ineriartortikkumasatut
allannguiffigiumasatullu kissaatigisat
ineriartortikkumallugit, illoqarfiullu qeqqani
oqaluttuarisaanermut tunngasoq umiarsualiviullu allinissaa
ilanngullugit.
Iluarsiinerit inuttussutsikkut amerliartorunnaanerup
pilersaarutaajunnaanerata kinguneranik.

   

Signatur
   

   

Print
   

   

Forrige

Arsuup kangerlua

Kommunip kujataani Arsuup kangerlua Kalaallit Nunaata
kujataanut attuumassuteqarluarpoq. Peqatigitillugu Kalaallit
Nunaanni sakkutooqarfik piffissami Nuummut
nuunneqarpoq. Tamatuma kinguneranik kommunip kujaterpiaani
immikkoortoq annertooq qitiutillugu suliassaq piffissami
aggersumi aallartinneqassaaq, tassaalu Arsuk, Ivittuut
Kangilinnguillu eqqaat kisalu Ikkami immikkoortut
eqqissisimatitat pillugit.

Immikkoortuni ukunani immikkoortumut periusissaq Arsummut
immikkoortumullu tamarmut kingunissat ilanngullugit
allaaserineqarput. 

Inoqarfimmi inuiaqatigiit ilisarnaataat aaneqarsinnaavoq
uani:  arsuk_kal_final.pdf (2.7 MB)

Immikkoortut ilaasa
allannguiffigineri

Nunaqarfimmi Arsummi immikkoortut ilaasa pingaarnertut
aalajangersaavigineqarnerat (kommunimut pilersaarummi
killiliussat) Paamiut pillugit kommunimut pilersaarummi 1996
2011mi kingornalu kommunimut pilersaarummut tapiliussami
ingerlateqqiinnarnikuupput.

Aalajangersakkat annikitsumik iluarsiivigineqarput, ilusaa
Inatsisatut inatsisaat nr. 17imi (pilersaarusiorneq aamma
nunaminertamik atuineq pillugu inatsit) , § 20mut
naapertuuttunngorlugit. Aamma nalinginnaasumik
aalajangersakkat aalajangersakkanut pingaarnernut sukumiisunut
ilanngunneqarput.

Immikkoortut ilaanut pingaartut aalajangersakkat (kommunimut
pilersaarummi killiliussat) Kommunimut pilersaarut 20072017
imi Ivittuut kommunianut ingerlateqqinneqarput.Ivittuut
Kangilinnguillu siunissamut suli aalajangersaavigineqanngimmata
kommunimut pilersaarummi tassani aalajangersakkat
iluarsineqarnissaannut tunngasut suli
aalajangersaavigineqanngillat. Naatsorsuutigineqarporli Ivittuut
aamma Kangilinnguit pillugit pilersaarutit iluarsiivigineqarnissaat,
pingaarnertut aalajangersakkat ilanngullugit, tamannalu pissalluni
piffissap pilersaarusiorfiusussap iluani.

Kangerluup ornittagassanngorlugu ineriartortinnera

Kulturikkut oqaluttuarisaaneq
sumiiffimmut pingaarutilik

Arsuup kangerlua takornariaqarneq ilisimatusarnerlu
eqqarsaatigalugit soqutiginaatiliuvoq. Kangerluk nunatamigut
immikkuullarissuteqarpoq sallertut assersuutitut Ikkami talut
assersuutigalugit. Uumasoqarluarpoq naggorissuulluni
timmiarpassuaqarlunilu umimmaqarpoq. Kalaallit Nunaata
oqaluttuarisaanera tamaat eqqarsaatigalugu
nunaqarfikorpassuaqarpoq – siulitta inuit, qallunaatsiaallu
nunaqarfikorpassuiniit amerikamiut sakkutooqarfiinut kiisalu
Ivittuut Kalaallit Nunaannilu sakkutooqarfik tamaaniillutik.
Tamanna ataatsimut isigalugu pinngortitamik kulturikkullu
misigisassanik assigiinngitsorpassuarnik tunniussassaqarpoq,
kangerlullu kulturikkut oqaluttuarisaanikkut sumiiffimmuinnaq
pinnani pingaaruteqartuuvoq.

Immikkortumi tamarmi periarfissat misissorneqassapput
sumiiffimmiittullu, soorlu Ivittuuni aatsitassanik piiaanermi
aatsitassanullu katersugaasivik suleqatigalugit,
aaqqissuuteqqissaarneqassaput. Arsuup immikkoortumi
takornariaqarnermut aallaaviunissaa eqqarsaataavoq –
kangerlummi sulianut aamma nunap immikkoortuani tamaani
sakkortuunut takornariaqarnermut aallaavittut, aammattaaq
Ivittuuni Kangilinnguanilu illut atortullu allangutsaaliugassat
ingerlaavartumik ingerlanneqarnerannut angerlarsimaffittut.
Ullumikkut malunnarpoq immikkoortumi takornariat tassaasut
kisimiillutik angalasut, umiarsuarmik takornariat immikkullu
soqutigisaqarlutik takornariat, assersuutigalugu nuna imaluunniit
timmissat immikkut eqqarsaatigalugit takornariat
tamaanngartarnerat.

Kangilinnguani pingaartumillu Ivittuuni illoqarpoq atortoqarlunilu
Kalaallit Nunaata oqaluttuarisaaneranut pingaarutilinnik:
orsugiassiorneq Kalaallit Nunaannilu sakkutooqarfik. 

Ivittuut aamma Kangilinnguit atorunnaarnerinut atatillugu illut
atortullu sorliit kulturikkut oqaluttuarisaanermut ersiutitut
allanngutsaaliugassaneri imaluunniit takornarianut
unnuisarfiusinnaaneri pillugit isummertoqartariaqarpoq.
Taamaattumik piffissami pilersaarusiorfissami
inuussutissarsiornermut isumalioqatigiissitaq suleqatigalugu
ornitassatut ineriartortitsinermi ataatsimoortumik
pilersaarusiortogqassaaq takornariaqarneq ilisimatusarnerlu
qitiutillugit.

Arsuk

Kommunalbestyrelsip piffissami pilersaarusiorfissami
suliassaa:

Sulissutigissallugu Arsummi pilersaarutaasumik Arsuup
kangerluata ornitassatut ineriartortinneqarnissaanut
naammattumik atortussaqartinnissaa

Arsuk Arsuup kangerluata paavani Paamiuniit 100 kmit
missiliorlugit kujasitsigisumi inissisimavoq. Nunaqarfik
amitsumi manissumilu sinerissap kujammut sammisuani
inissisimavoq. Kuunnaat nunaqarfiup ungataani avannamut
aamma avannamut kimmut sammilluni ippoq, nunaqarfiullu
kangiani imeqarfeqarluni. Pingaarnertut iluseq   Arsuk

Pingaarnertut iluseq

Inissiaqarfiit

2011mi 144nik inoqarpoq ukiorlu 2000imiit 50inik
inukilliariarluni. Ikileriaatigineqartut arfineqmarlunniit qummut
ikioqarput. Nunaqarfimmi 115it missaannik inissiaqarpoq
taakkunannga 10t missai inoqaratik. Taamaattumik piffissami
allilerisoqarnissaa pisariaqanngitsoq nalilerneqarpoq. 

Immikkoortut ataatsimoorussat

Nunaqarfiup qiterpasissua siunertanut ataatsimoorussanut
atugassanngortitaavoq, tamaaniippullu ilaatigut illu sullissivik,
nunaqarfiup atuarfia kiisalu klubbi sunngiffimmullu aaqqissugaq
illumut nutaamut nuunneqartussatut pilersaarutaasoq.

Inuussutissarsiuteqarfiit

Inuussutissarsiuteqarfiusut sineriak sinerlugu inissisimapput
tamaaniillutillu fabrikki tunitsivik, umiatsianut sannaviit arlallit
kiisalu kommunip sanaartornermut suliffeqarfia.

Nunaqarfiup ineriartorfissatuaa aamma amitsumiippoq sinerissap
kangimut sammisuani, nunaminertarlu taanna kommunimut
pilersaarummi siusinnerusumi pilersaarusiorfioreerpoq.
Nunaminertat atugassiissutigineqartut nunaqarfiup
umiarsualiviata, inuussutissarsiorfiisa ataatsimoorussallu
allilerneqarsinnaanerinut atugassiissutigineqarput. Ataatsimut
isigalugit nunaqarfimmi ineriartorfissatut periarfissat
naammattutut nalilerneqarpoq, assersuutigalugu immikkoortup
takornariaqarnerup iluani ineriartortikkumaneqarneranik
anguniakkat eqqarsaatigalugit.

Nunaminertat ataatsimoorussat
sanaartorfiunngitsut aamma iliveqarfiit

Nunaminertat ataatsimoorussat tassaapput nunaqarfiup
avannamut kangiani nunaminertat sukisaarsarfiusut
sanaartorfiunngitsullu, tamaani timersornermut
nunaminertaqarpoq timersortarfiliortoqarsinnaanera
periarfissaalluni. Iliveqarfik nunaqarfiup avannamut kangiani
inissisimavoq nunaminertami ataatsimoorussaqarfiusumi
sanaartorfiunngitsumilu taamaalillunilu allilerneqarsinnaanera
periarfissaqarluni.

Angallannermut, teknikkimut avatangiisimullu
tunngasut

Ullumikkut nunaqarfiup igitat avatangiisimut
ulorianaateqarsinnaasut suliarissallugit naammattumik
atortussaqanngilaq.

Heliport nunaqarfiup 1,5 kilometerit missaannik kangimut
ungasitsigisumi inissisimavoq.

Nunaannaq

Kommunalbestyrelsip piffissami pilersaarusiorfissami
suliassaa:

Immikkoortumi nunaannaap
pilersaarusiorfigineqarnissaa isummerfigissallugu,
takornariaqarneq eqqarsaatigalugu immikkoortup
atorneqaleriartuinnarneratigut illersugassat
qulakkeerneqarnissaat eqqarsaatigalugit

Kommunip kommunimut pilersaarut una aqqutigalugu
nunaannaap pilersaarusiorneqarnissaanut oqartussaaffiik
tiguaa. Atuagassartaa uani.

Kangerluup eqqaani nunaannaap pilersaarusiornera

Piffissami aggersumi immikkoortup nutaamik inissinnera
aalajangiiffigineqassaaq, takornariaqarneq tamatumani
annertunerusumik apeqqutaasinnaalluni. Immikkoortumi
takornariaqarnerup ataatsimoortumik
pilersaarusiorneqarnissaani pingaaruteqarpoq immikkoortup
atorneqarnerulernera qanoq aaqqinneqassanersoq
isummerfigissallugu illersugassatut soqutigisanik innarliinani.

Ivittut aamma Kangilinnguit nuunneqarnerata kinguneranik
immikkoortunut pilersaarusiorneqarnerat allanngortinneqarpoq.
Siullermik kommunimut pilersaarutikkut matumuuna,
siusinnerusukkut immikkoortut tamarmik AEmut inissisimasut
massakkut immikkoortutut Litut inissinneqarmata. Sumiiffiit
ilaannik allatut atuisinnaanermut tiguseqqittoqassappat tamanna
aatsaat pisinnaavoq immikkoortumi takornariaqarnerup
ineriartortinneqarnissaanut tamatuma qanoq kinguneqarnissaa
isummerfigineqareerpat.

Immikkoortut Arsuup avataaniittut, Kangilinnguit Ivittuullu,
kommunimut pilersaarummi sanaartorfiunngitsutut
toqqarneqartut:

Kommunimi pilersaarummi immikkoortut najugaqarfinniit
5 kilometerinik ungasissusillit immikkoortutut
atorneqanngitsututut toqqarneqarput (immikkoortup ilaa
O1). Immikkoortut atorneqanngitsut ilisarnaatigivaat
immikkoortut innarlerneqaratik imaluunniit
innarlerneqarpiaratik atugassanngortinneqarnerat,
sanaartorfiunatik atortoqaratillu
Immikkoortut allat inuilaaqarfittut toqqarneqarput
(immikkoortup ilaa O2)
Immikkoortut annertunerusut ivigartortitsivissatut
atugassanngortinneqartut aamma savaateqarfinnut
ataasiakkaanut allanullu ungasinnerusumi inissisimasut
sanaartorfiusussaanngitsutut toqqagaapput

Aamma Arsuup eqqaani ataasiakkaanik savaateqarfeqarpoq
immikkut immikkoortut ilaattut toqqarneqanngitsuni.

